
ЎЗБЕКИСТОН ВА 
ҚОЗОҒИСТОН 

ПРЕЗИДЕНТЛАРИ ТЕЛЕФОН 
ОРҚАЛИ МУЛОҚОТ 

ҚИЛДИЛАР

ЎЗБЕКИСТОН ПРЕЗИДЕНТИ 
АФҒОНИСТОН МИЛЛИЙ ЯРАШУВ 

ОЛИЙ КЕНГАШИ РАИСИНИ ҚАБУЛ ҚИЛДИ

ҲАМКОРЛИК АЛОҚАЛАРИ 
ДАВОМ ЭТАДИ

ЎЗБЕКИСТОН КАСАБА УЮШМАЛАРИ ФЕДЕРАЦИЯСИНИНГ 
САККИЗИНЧИ ҚУРУЛТОЙИ ИШТИРОКЧИЛАРИГА

Учрашувда икки томонлама ҳамкор-
лик ҳамда Афғонистондаги можарони 
тинч йўл билан ҳал этишнинг долзарб 
масалалари кўриб чиқилди.

Давлатимиз раҳбари кейинги йил-
ларда Ўзбекистон — Афғонистон 
муносабатларини ривожлантиришда 
эришилган суръатни катта мамнуният 

11 ноябрь куни Ўзбекистон Республикаси Президенти 
Шавкат Мирзиёев мамлакатимизда амалий ташриф билан бўлиб 

турган Афғонистон Ислом Республикаси Миллий ярашув олий кенгаши 
Раиси Абдулла Абдуллани қабул қилди.

Ўзбекистон Республикаси  
Президенти Матбуот хизмати сурати.

Ҳурматли дўстлар!
Аввало, сиз, азизларни мамлакатимиз 

ҳаётидаги муҳим воқеа — Ўзбекистон Ка-
саба уюшмалари федерациясининг сакки-
зинчи қурултойи очилиши билан чин қал-
бимдан табриклаб, барчангизга ўзимнинг 
чексиз эҳтиромим ва эзгу тилакларимни 
билдираман.

Сизларга яхши маълумки, дунёдаги 
ҳар бир давлатнинг миллий тараққиё-
тида, аввало, инсон меҳнати ва сало-
ҳияти беқиёс аҳамият касб этади.

Шунинг учун ҳам республикамизда меҳ-
нат муносабатларини тубдан ислоҳ қилиш, 
фуқароларимизнинг меҳнат соҳасидаги 
конституциявий ҳуқуқларини рўёбга чиқа-
риш, бандлик масаласини ҳал этиш, кам-
бағалликни қисқартиришга катта эътибор 
берилмоқда.

Ана шундай ёндашув асосида кейин-
ги тўрт йилда ушбу йўналишдаги миллий 
қонунчилигимизни такомиллаштириш, 
аҳолининг қонуний даромад топиши, тад-
биркорлик билан шуғулланиши учун қулай 
имкониятлар яратиш, мажбурий меҳнатга 
барҳам бериш бўйича кенг кўламли ишлар 
амалга оширилди. Шу борада биз эришган 
натижалар жаҳон ҳамжамияти, жумладан, 
БМТ, Халқаро меҳнат ташкилоти, ЮНИСЕФ 
каби нуфузли халқаро тузилмалар томони-
дан тан олинмоқда.

Буларнинг барчасида меҳнаткашларнинг 
ҳуқуқ ва манфаатларини ҳимоя қилишдек 
олижаноб мақсад йўлида 14 та тармоқ ва  
14 та ҳудудий бўлинмани, 5,5 миллиондан 
ортиқ аъзоларни бирлаштирган, жамия-
тимиз ҳаётида алоҳида ўрин тутадиган 
Ўзбекистон Касаба уюшмалари федера-
циясининг муносиб ҳиссаси борлигини эл-
юртимиз яхши билади ва юксак қадрлайди.

Дарҳақиқат, сизларнинг бевосита иштиро-
кингизда меҳнат муносабатларини такомил-
лаштириш, ижтимоий ёрдам ва адолат тамо-
йилларини мустаҳкамлаш, фуқароларнинг 

фаоллигини ошириш бўйича кенг кўламли 
ишлар олиб борилмоқда.

Айниқса, коронавирус пандемияси ва 
глобал иқтисодий инқироз шароитида 
аҳоли ва иқтисодиётни қўллаб-қувват-
лашга қаратилган чора-тадбирларимиз-
ни амалга оширишда мамлакатимиздаги 
энг йирик фуқаролик институти бўлган 
Ўзбекистон касаба уюшмалари чинакам 
жонбозлик кўрсатмоқда.

Ушбу тизим ривожида сўнгги йиллар-
да қатор норматив-ҳуқуқий ҳужжатлар, 
хусусан, “Касаба уюшмалари тўғриси-
да”ги қонуннинг қабул қилингани, Хал-
қаро меҳнат ташкилоти, Халқаро касаба 
уюшмалари конфедерацияси ва бошқа 
халқаро тузилмалар билан яқин ало-
қаларни йўлга қўйганимиз, Ўзбекистон 
Касаба уюшмалари федерацияси аҳоли-
нинг меҳнат ҳуқуқлари ва ижтимоий ҳи-
моясини таъминлашда Ҳукуматнинг тенг 
ҳуқуқли ҳамкорига айланиб бораётгани 
муҳим аҳамиятга эга бўлмоқда.

Айни шу асосда халқ билан самарали 
мулоқот олиб боришда касаба уюшма-
лари энг халқчил ва демократик тузилма 
сифатида ўзини яққол намоён этиб, иш-
сизлик ва камбағалликни қисқартириш 
бўйича умуммиллий ҳаракатимизда фаол 
қатнашмоқда.

Буюк Амир Темур бобомизнинг “Мил-
латнинг дардларига дармон бўлмоқ — 
вазифангиздир”, деган даъватига амал 
қилиб келаётган ташкилот фаоллари сўнг-
ги йилларда мамлакатимиздаги 2 миллион  
160 мингта оиланинг турмуш шароити би-
лан чуқур танишиб, 650 мингта муаммони 
аниқлагани ва уларнинг 556 мингтаси ўз 
ечимини топгани, касаба уюшмалари ишти-
рокида 7 мингта уй-жой тўлиқ таъмирланга-
ни эътиборга моликдир.

Шунингдек, 1400 та оила янги уй-
жойлар, 28 минг оила маиший техника-
лар билан таъминлангани, эҳтиёжманд 

оилаларга мансуб 2400 нафар бемор-
га бепул тиббий ёрдам кўрсатилгани, 
 айниқса, диққатга сазовордир.

Касаба уюшмалари федерацияси таш-
кил этган хайрия акцияси доирасида мод-
дий аҳволи оғир бўлган 642 минг нафардан 
ортиқ киши ишга жойлаштирилгани, қарийб 
тўрт мингта тўйлар ўтказиб берилгани ҳам 
ана шундай эзгу ва хайрли ишлар қаторига 
киради.

Бундан ташқари, Федерация томони-
дан ишчи-ходимларнинг 35 мингдан ортиқ 
мурожаат ва шикоятлари кўриб чиқилиб, 
13 минг 500 нафарга яқин фуқаронинг 
қонуний ҳуқуқлари тикланди, аризачилар 
фойдасига 13 миллиард сўмлик маблағ 
ундириб берилди.

Пандемиянинг биринчи кунларидан бош-
лаб куну тун фаолият юритиб келаётган 
Ўзбекистон Касаба уюшмалари федерация-
сининг “ишонч телефони”га келиб тушган 
50 мингдан зиёд мурожаатнинг аксарияти 
ижобий ҳал этилгани ҳам ушбу тизимда фу-
қаролар муаммолари билан ишлаш бўйича 
салоҳият ва имкониятлар катта эканини 
кўрсатади.

Бухоро ва Сирдарё вилоятларида юз 
берган табиий ва техноген офат оқибатла-
рини бартараф этишда Касаба уюшмалари 
фаоллари аҳолига биринчилар қаторида 
елкадош бўлганларини таъкидлаш лозим.

Юртимизда гендер тенгликни таъмин-
лаш тобора устувор аҳамият касб этиб 
бораётган ҳозирги пайтда касаба уюшма-
лари ҳурматли аёлларимизнинг ҳуқуқ ва 
манфаатларини ҳимоя қилиш, хотин-қиз-
ларнинг давлат ва жамият бошқарувида-
ги ўрнини кучайтиришда ўрнак ва намуна 
кўрсатмоқда.

Шунингдек, оила, оналик ва болаликни 
ҳимоя қилиш, ёш авлодни миллий ва умум-
башарий қадриятлар руҳида тарбиялаш ма-
салалари ҳам ушбу тизим вакилларининг 
доимий эътиборида бўлиб келмоқда.

Сизларнинг ташаббусингиз билан ички 
ва ташқи туризм ҳамда тиббий сайёҳликни 
ривожлантириш бўйича ҳам бир қатор иш-
лар қилинмоқда. Турли ташкилот ва муас-
сасалар ходимлари ва уларнинг оила аъзо-
лари, кекса авлод вакиллари, эҳтиёжманд 
оилаларга мансуб аёллар ва болалар, 
шунингдек, Меҳрибонлик уйлари тарбия-
ланувчилари, жами 800 минг киши турли 
йўналишлар бўйича саёҳатга олиб борил-
ганини алоҳида қайд этиш ўринлидир.

Албатта, ўзининг эзгу ғоялари, амалий иш-
лари билан жамиятимиз ҳаётига ғоят яқин 
бўлган ушбу халқчил тузилманинг эътибор ва 
ғамхўрлигини бугун юртимизда ҳар бир жа-
моа, ҳар бир меҳнаткаш ҳис қилиб яшамоқда. 
Бу — касаба уюшмалари фаолиятининг энг 
муҳим натижаси, десак, айни ҳақиқат бўлади.

Фурсатдан фойдаланиб, республикамиз-
да тинчлик-осойишталик, меҳр-оқибат ва 
саховат, ўзаро ёрдам ва ҳамжиҳатлик му-
ҳитини мустаҳкамлашга қўшаётган улкан 
ҳиссангиз, фидокорона меҳнатингиз учун 
сизларга ўз номимдан, бутун халқимиз но-
мидан чуқур миннатдорлик билдираман.

Муҳтарам юртдошлар!
Жонажон Ўзбекистонимиз янги Уйғониш 

ва тараққиёт даврига қадам қўйган, ана шу 
юксак мақсад йўлида буюк ишлар амалга 
оширилаётган ҳозирги кунда халқимизни 
янада катта марралар сари сафарбар этиш-
да касаба уюшмаларининг роли ва таъсири 
тобора ортиб бормоқда.

Ишончим комил, мазкур қурултой каса-
ба уюшмалари фаолиятини чуқур танқидий 
таҳлил қилиб, олдинда турган вазифаларни 
аниқ белгилаб олиш, иш самарасини янада 
ошириш бўйича янги таклиф ва ташаббус-
ларни илгари суриш учун муҳим мулоқот 
майдони бўлиб хизмат қилади.

Ушбу анжуман ўз сафларида миллион-
лаб одамларни бирлаштирган касаба уюш-
малари тарихида янги даврни бошлаб бе-
ради, деб умид билдираман.

Шу муносабат билан қурултой қатнашчи-
ларига бир таклиф билан мурожаат қилмоқ-
чиман: Ўзбекистон касаба уюшмаларининг 
мамлакатимиз ижтимоий ҳаётидаги улкан 
ўрни ва аҳамиятини эътиборга олиб, рес-
публикамизда 11 ноябрь санасини Касаба 
уюшмалари куни деб белгилаш мақсадга 
мувофиқ бўлур эди.

Шу билан бирга, мазкур соҳа учун замо-
навий билим ва малакага эга бўлган, ижти-
моий муносабатлар назарияси ва амалиё-
тини, бу борадаги халқаро тажрибани пухта 
биладиган етук кадрларни тайёрлаш мақса-
дида Касаба уюшмалари академиясини 
ташкил этиш масаласини ҳам кўриб чиқиш-
ни таклиф этаман.

Ҳурматли қурултой иштирокчилари!
Халқимизда “Одам қадрин меҳнат оши-

рар”, деган чуқур маъноли мақол бор.
Ҳақиқатан ҳам, ҳалол ва олижаноб меҳ-

нат инсонни улуғлайди, унинг оила ва жа-
миятда, эл-юрт ўртасида муносиб обрў-  
эътибор топишига хизмат қилади.

Аминманки, ўз ҳаётини шарафли вазифа-
га — меҳнат ва меҳнат эгаларининг ҳуқуқла-
ри муҳофазасига бағишлаган юртдошлари-
миз ҳар қандай юксак ҳурмат ва эҳтиромга 
муносибдир.

Сизларнинг тимсолингизда биз ана 
шундай жонкуяр ва фидойи инсонларни 
кўрамиз, меҳнаткашларнинг ҳуқуқ ва ман-
фаатларини янада ишончли таъминлашда 
сизларни давлат идораларининг яқин ҳам-
кори ва кўмакчиси, деб биламиз.

Барчангизни бугунги анжуман билан яна 
бир бор қутлаб, масъулиятли ва серқирра 
фаолиятингизда сиҳат-саломатлик, омад 
ва зафарлар, қурултой ишига эса муваффа-
қиятлар тилайман.

Шавкат МИРЗИЁЕВ,
Ўзбекистон Республикаси 

Президенти

— Ўзбекистон Республикаси 
Президенти Шавкат Мирзиёев 
Афғонистоннинг буюк дўсти. Бу-
гунги учрашувда икки томонлама 
алоқаларнинг барча жиҳатларини 
муҳокама қилдик. Афғонистонда 
тинчлик жараёнини ўрнатишда 
Ўзбекистоннинг ҳар томонлама 
қўллаб-қувватлаши жуда муҳим. 
Биз мазкур йўналишдаги ишлар-
ни минтақа доирасида ва халқа-
ро майдонда давом эттиришга 
келишиб олдик.

Куни кеча бўлиб ўтган Шан-
хай Ҳамкорлик Ташкилоти сам-

Мамлакатимизда амалий ташриф билан  
бўлиб турган Афғонистон Ислом Республикаси  

Миллий ярашув олий кенгаши Раиси Абдулла Абдулла 
қуйидагиларни гапириб берди:

Ўзбекистон Республикаси Президенти  
Шавкат Мирзиёев ва Қозоғистон Республикаси 

Президенти Қосим-Жомарт Тоқаевнинг телефон орқали 
мулоқоти бўлиб ўтди.

митида Ўзбекистон Президенти 
Шавкат Мирзиёев Афғонистон 
масаласини яна бир бор ўртага 
ташлади. Ташкилотга аъзо бар-
ча давлатларни мамлакатимиз-
даги тинчлик жараёни ва ижти-
моий-иқтисодий ривожланишни 
қўллаб-қувватлашга чақирди.

Афғонистон фуқароси ва Кен-
гаш раиси сифатида халқимизни 
қўллаб-қувватлашга қаратилган 
ташаббуслари учун мамлакати-
миз халқи номидан Президент 
Шавкат Мирзиёевга миннатдор-
лик билдираман.

Суҳбат чоғида давлат раҳбар-
лари икки томонлама муносабат-
лар ва минтақавий ҳамкорликнинг 
долзарб масалаларини муҳокама 
қилдилар.

Ўзбекистон ва Қозоғистон ўрта-
сидаги ўзаро манфаатли амалий 
ҳамкорлик “йўл харитаси”га ки-
ритилган устувор тармоқлардаги 
иқтисодий кооперация лойиҳала-
рини янада илгари суриш муҳим 
экани таъкидланди.

Ҳудудлар ва бизнес даража-
сида фаол мулоқотларни давом 
эттириш, шунингдек, маданий-

гуманитар алмашинувларни кен-
гайтиришга алоҳида эътибор қа-
ратилди.

Президентлар Марказий Осиё 
минтақасидаги вазиятнинг ри-
вожланиши юзасидан, халқаро 
ва минтақавий ташкилотлар, шу 
жумладан, МДҲ ва ШҲТ доира-
сидаги мулоқотни кенгайтириш 
бўйича фикр алмашдилар.

Бўлажак олий даражадаги 
тадбирлар режаси ҳам кўриб 
чиқилди.

ЎзА

билан таъкидлади. Амалий ҳамкор-
ликни кенгайтириш, савдо, иқтисо-
диёт, инвестициялар, транспорт ва 
логистика, энергетика, таълим ва 
бошқа муҳим йўналишларда устувор 
лойиҳаларни илгари суриш бораси-
даги саъй-ҳаракатлар алоҳида қайд 
этилди.

Ўзбекистон Афғонистонда минта-
қавий аҳамиятдаги инфратузилма-
вий лойиҳаларни амалга оширишда 
фаол иштирок этишга тайёр экани 
таъкидланди.

Абдулла Абдулла самимий қабул учун 
миннатдорлик билдириб,  Ўзбекистоннинг 
афғонлараро тинчлик музокараларини 
бошлашга ҳамда халқаро ҳамжамиятнинг 
Афғонистондаги вазиятни барқарорлаш-
тириш бўйича фаолиятини бирлашти-
ришга хизмат қилган саъй-ҳаракатларини 
юксак баҳолади.

Меҳмон Ўзбекистон томонидан 
кўрсатилаётган доимий кўмак учун 
миннатдорлик билдирди ҳамда мам-
лакатимизнинг Афғонистонни минта-
қавий савдо-иқтисодий жараёнларга 
жалб этишга қўшаётган ҳиссасини 
алоҳида қайд этди.

Музокаралар чоғида минтақавий ва 
халқаро сиёсатнинг томонларни қизиқ-
тирган масалалари юзасидан ҳам фикр 
алмашилди.

ЎзА

Президентимиз Шавкат Мирзиёевнинг бу каби ташаббуслари амалга оширилиши, 

биринчи навбатда, минтақа мамлакатлари тараққиётини барқарорлаштиришга, 
ШҲТнинг фаолият самарадорлигини янги поғонага кўтаришга ёрдам беради.

 ШҲТ қисқа даврда амалий ҳаракат тузил-
маси сифатида майдонга чиқди. Бу жараён-
да нафақат мулоқот учун платформа, балки 
халқларимиз кутаётган, давлатларимизни 
безовта қилаётган муаммо ва масалаларни 
ечишда умуммақсадларни амалга оширувчи 
муҳим ташкилотга айланди. Шу боис, ташки-
лот дунёдаги энг нуфузли ва обрўли халқаро 
тузилма сифатида эътироф этила бошлан-
ди. Бугун ташкилотга сайёрамизнинг тўртдан 
бир ҳудудини эгаллаган давлатлар аъзо, ер 
юзи аҳолисининг 40 фоизи шу давлатлар-
да яшайди. Дунё ялпи маҳсулотининг учдан 
бири ШҲТга аъзо мамлакатларда ишлаб чи-
қарилади. Бу ҳам ташкилот нуфузини ошира-
ди, ҳам иқтисодий салоҳияти юқори эканини 
кўрсатади.

Нуфузли ташкилотнинг энг асосий икки 
йўналиши бор. Биринчиси, хавфсизлик ма-
салаларини ҳал қилиш, иккинчиси, минтақа-
вий ривожланиш, яъни барқарор иқтисодий, 
ижтимоий тараққиёт дастурларини амалга 
ошириш.

Ўзбекистоннинг ШҲТга муносабати доимо 
жиддий бўлиб келган. Ҳамкорлигимиз доира-
сида фақат ички низолар, муаммоларни ҳал 
қилиш эмас, мудом кўп томонлама, минтақа-
вий дастурларни тарғиб этишга интилганмиз.  
Куни кеча Президентимиз Шавкат Мирзиёев 
Шанхай Ҳамкорлик Ташкилотига аъзо дав-
латлар раҳбарлари кенгашининг навбатдаги 

Муносабат

ЎЗБЕКИСТОН ТАШАББУСЛАРИ 
ДАВЛАТЛАР ТАРАҚҚИЁТИНИ 

БАРҚАРОРЛАШТИРИШГА ХИЗМАТ ҚИЛАДИ

ҚАТАҒОН ҚУРБОНЛАРИНИНГ 
МЕРОСИНИ ЯНАДА ЧУҚУР 

ЎРГАНИШ, УЛАР ХОТИРАСИНИ 
АБАДИЙЛАШТИРИШ 

ИШЛАРИНИ ТАШКИЛ ЭТИШ 
ВА МУВОФИҚЛАШТИРИШ 

БЎЙИЧА РЕСПУБЛИКА ИШЧИ 
ГУРУҲИНИНГ МАМЛАКАТИМИЗ 

АҲОЛИСИГА МУРОЖААТИ

Содиқ САФОЕВ,
Ўзбекистон Республикаси 
Олий Мажлиси Сенати 
Раисининг биринчи 
ўринбосари

Янги Ўзбекистон — дунё нигоҳида

—   П р е з и д е н т  Ш а в к а т 
 Мирзиёевнинг ШҲТга аъзо дав-
латлар раҳбарлари кенгаши маж-
лисидаги нутқини катта қизиқиш 
билан ўргандим. Унда кўтарилган 
масалалар, ҳақиқатан ҳам, глобал 
характерга эга ва уларни давлат-
ларнинг ўзаро фаол ҳамкорлиги 
натижасида ҳал қилиш мумкин. 
Бу COVID-19 пандемияси юзага 
келтираётган ижтимоий-иқтисо-
дий муаммоларга ҳам, халқаро 
терроризмга қарши биргаликда 
курашиш масалаларига ҳам таал-
луқли. 

Ўзбекистон раҳбарининг эпи-
демиологик вазиятларни келти-
риб чиқарадиган касалликларга 

— Консенсус, ўзаро ҳур-
мат, ишонч ва ташкилотга 
аъзо барча давлатларнинг 
тенглиги каби тамойиллар 
вақт синовидан ўтди. ШҲТ 
таркиби кенгайганидан сўнг 
ўзаро муносабатлар анъа-
навий сарҳадлардан чиққан, 
ташқи вазиятни олдиндан 
баҳолаш тобора қийинла-
шаётган бугунги кунда маз-
кур тамойилларнинг дол-
зарблиги янада ошмоқда.

Шу маънода, албатта, 
ШҲТнинг ривожланиш ис-
тиқболлари ва юқорида қайд 
этилган сиёсий қоидаларни 
сақлаб қолиш ўртасида бар-
қарор мувозанатни таъмин-
лаш зарур. Адолат мезони 
нуқтаи назаридан Президент 
Шавкат Мирзиёевнинг ШҲТ 
кун тартибидаги асосий ма-

мажлисида иштирок этиб, илгари сурган та-
шаббуслари ҳам ана шу концептуал қараш-
ни ўзида мужассам этгани билан ажралиб 
туради. Шу жиҳатдан ҳам Ўзбекистон етак-
чисининг бу саммитдаги нутқи сиёсатчилар, 
экспертлар, тадқиқотчилар эътиборини жалб 
қилди.

Давлатимиз раҳбари ўз нутқида 14 та жуда 
долзарб, минтақавий кўламли ташаббусни 
айтди. Уларнинг барчаси минтақа, ташкилот-
га аъзо давлатлар аҳолисини безовта қилаёт-
ган масалалар эди.

Шавкат Мирзиёев ШҲТ олдида турган энг 
муҳим мақсад — ҳозирги пандемия шароити-
да савдо-иқтисодий ва инвестициявий алоқа-
ларни ривожлантириш масаласини кўтарди.

Пандемия сабаб иқтисодий ҳамкорлик 
занжири узилиб қолди. Бу занжирни тиклаш 
барча мамлакат иқтисодиёти учун жуда му-
ҳим аҳамият касб этади. Шу боис, нутқда бу 
борада мақсадга эришиш йўллари ҳам аниқ 
айтилди. Жумладан, “ностандарт” ёндашув-
лардан биргаликда фойдаланиш, бунда “Ақл-
ли қишлоқ хўжалиги”, “Яшил технологиялар” 
концепциясини ҳамкорликда жорий этиш за-
рурлигини таъкидлади. 

Яна бир муҳим йўналиш — иқтисодиётни 
рақамлаштириш борасида муҳим таклифла-
рини баён қилди. Гап шу ҳақда кетганида, 
Ўзбекистон бу йўналишда муҳим ташаб-
бусларни илгари суриб келаётганини эслаш 
ўринли. ШҲТнинг 2019 йил Бишкек самми-
тида иқтисодиётни рақамлаштириш бўйича 
дастур Ўзбекистон ташаббуси асосида қа-
бул қилинган эди.

Саммитда Президентимиз илгари сурган 
транспорт йўлакларини ривожлантириш та-
шаббуси ҳам ғоят долзарб аҳамият касб эта-
ди. Шунингдек, Пандемия шароитида озиқ-
овқат хавфсизлигини таъминлаш ҳам ҳаётий 
зарур масала бўлиб қолмоқда. Коронавирус 
сабаб озиқ-овқат маҳсулотларини бир мам-
лакатдан иккинчи мамлакатга олиб келишда 
муайян қийинчиликлар пайдо бўлди. 

Ўзбекистон раҳбари озиқ-овқат хавфсиз-
лиги соҳасидаги ҳамкорлик дастурини амалга 
ошириш бўйича аниқ чора-тадбирларни ишлаб 
чиқишни таклиф қилди ва бу ШҲТга аъзо дав-
латлар томонидан ижобий баҳоланди.

Глобаллашув даврида энг муҳим масала-
лардан бири, бу — саноат кооперацияси. Ҳеч 
бир мамлакат у ёки бу товарни бошдан охири-
гача ўзи ишлаб чиқара олмайди. Ҳатто, йирик 
кластерлар ташкил қилганда ҳам бунга эри-
шиш жуда мушкул. Шу боис, кооперация, яъни 
ҳам илмий, ҳам амалий ҳамкорлик ниҳоятда 
муҳим. Президентимиз ШҲТга аъзо давлатлар 
ишбилармон доиралари ўртасида Саноат коо-
перациясини рағбатлантириш дастурини қабул 
қилиш тарафдори эканини айтди. Бу таклиф 
халқаро экспертлар томонидан ҳаётий зарурат 
экани таъкидланмоқда.

Тўртинчи саноат инқилоби даврида энг 
муҳим йўналишлардан бири — минтақамиз 
мамлакатларини ривожланган давлатлар са-
фига киритиш учун аҳолининг ахборот техно-
логияларидан хабардорлигини таъминлаш. Бу 
борада ҳам Шавкат Мирзиёев янги ташаббус-
ни айтди. Россия, Хитой, Ҳиндистон каби АКТ 
ривожланган давлатлар билан зарур инфрату-
зилмани жорий этиш таклифини билдирди.

ШҲТга аъзо давлатлар учун энг муҳим 
масалалардан бири, бу — камбағаллик-
ни қисқартириш. Давлатимиз раҳбари бу 

 борада илғор тажрибалардан фойдаланиш 
зарурлигини айтди. Эътибор берсак, охирги 
йилларда Хитойда амалга оширилаётган ис-
лоҳотлар самарасида 740 миллион фуқаро 
камбағаллик даражасидан ўрта даромадли 
тоифага ўтди. Умуман олганда, 2020 йил 
охирига келиб, Хитойда камбағалликни ба-
тамом тугатиш мақсад қилинган. Албатта, бу 
тажрибани ўрганишимиз керак.

Бугунги кунда мамлакатларнинг икки ёки кўп 
томонлама ҳамкорлигини коронавирус панде-
миясига қарши курашиш борасидаги саъй-ҳа-
ракатларсиз тасаввур қилиб бўлмайди. Сам-
митда Шавкат Мирзиёев таъкидлаганидек, 
бугун инсоният илгари маълум бўлмаган ин-
фекцияларга дуч келмоқда. Уларга қарши ку-
рашиш кундалик турмушимизнинг бир қисмига 
айланмоқда. Шу маънода, давлатимиз раҳба-
ри юқумли касалликларнинг тарқалиши тўғ-
рисида ахборот билан самарали алмашинув 
тизимини йўлга қўйиш таклифи билан чиқди. 
Жумладан, Эпидемияга олиб келувчи касал-
ликларга қарши кураш бўйича тиббиёт муасса-
салари тармоғини яратиш таклиф этилди. Шу 
асосда юқумли касалликларни диагностика, 
профилактика қилиш, даволаш бўйича таж-
риба алмашиш, шифокорлар қўшма гуруҳини 
ташкил қилиш мумкин бўлади. Албатта, бу ни-
ҳоятда муҳим. 

Афсуски, ҳали тугамаган пандемия даврида 
халқаро ҳамкорлик ниҳоятда самарали бўлди, 
деб айтолмаймиз. Демак, тегишли хулосалар 
чиқариб, бу борада ҳамкорликни такомиллаш-
тириш зарур. Бунда эса Ўзбекистон ташаббус-
ларини амалга ошириш катта аҳамият касб 
этади.

Шанхай Ҳамкорлик Ташкилоти учун хавф-
сизлик масалалари ниҳоятда муҳим. Тошкент 
шаҳрида ШҲТнинг Минтақавий аксилтеррор 
тузилмаси жойлашган. Президентимиз шу ту-
зилмани хавфсизликни таъминлаш бўйича 
принципиал жиҳатдан янги вазифаларни ҳал 
қилишга мослаштириш зарурати ортиб бораёт-
ганини айтди. Шу орқали бизни безовта қи-
лаётган масалалар, яъни халқаро терроризм, 
уюшган жиноятчилик, экстремизмга қарши ку-
рашда ҳам ахборот алмашинуви, ҳам бошқа 
ҳамкорликни фаол йўлга қўйиш мумкинлиги 
таъкидланди. 

Давлатимиз раҳбари минтақамиз хавфсиз-
лигига доир яна бир таҳликали масалага эъ-
тибор қаратди. Бу — Афғонистондаги вазият. 

Шавкат Мирзиёев “ШҲТ — Афғонистон” му-
лоқот гуруҳи доирасида Афғонистоннинг иж-
тимоий-иқтисодий тикланишига кўмаклашиш 
бўйича амалий чора-тадбирлар режасини тез 
фурсатда ишлаб чиқиш ва қабул қилиш такли-
фини билдирди.

Бугун Марказий ва Жанубий Осиёни боғлаб 
турувчи транспорт йўлакларини барпо этиш 
ҳар қачонгидан ҳам муҳим. Бу ШҲТга аъзо 
мамлакатлар учун янги истиқболларни очиши 
шубҳасиз. Президентимиз шу каби масалалар-
ни 2021 йил апрель ойида Тошкентда ўткази-
ладиган “Марказий ва Жанубий Осиё: минта-
қавий ўзаро боғлиқлик. Хатар ва имкониятлар” 
халқаро конференциясида муҳокама қилишни 
таклиф этди.

Биз ўйлаймизки, Президентимиз Шавкат 
Мирзиёевнинг бу каби ташаббуслари амалга 
оширилиши, биринчи навбатда, минтақа мам-
лакатлари тараққиётини барқарорлаштириш-
га, ШҲТнинг фаолият самарадорлигини янги 
поғонага кўтаришга ёрдам беради.

ШАНХАЙ ҲАМКОРЛИК ТАШКИЛОТИ САММИТИ 
ЎЗБЕКИСТОН ГЛОБАЛ МИҚЁСДА НУФУЗЛИ ДАВЛАТ СИФАТИДА 

ЭЪТИРОФ ЭТИЛАЁТГАНИНИ ЯНА БИР БОР ТАСДИҚЛАДИ

— Президент Шавкат Мирзиёев 
саммитдаги нутқида дунёнинг айрим 
минтақаларида ҳарбий-сиёсий ва-
зият кескинлашаётгани, миллатлар-
аро ва динлараро зиддиятлар ку-
чаяётганига эътибор қаратар экан, 
ушбу глобал хатар ва таҳдидларни 
яхши қўшничилик, тенг ҳуқуқлилик, 
ўзаро ишонч ва манфаатларни ҳи-
собга олиш анъаналарини асраш ва 
кўпайтириш йўли билангина енгиб 
ўтиш мумкинлигини таъкидлади. Бу-
гунги кунда Марказий Осиё давлат-
лари, Россия, Хитой, Ҳиндистон ва 
Покистонни бирлаштирган ШҲТ дун-
ёда кечаётган жараёнларга фаол 
таъсир кўрсатиш бўйича улкан са-
лоҳиятни намоён этаётир.

ШҲТ ўзини турли таҳдидларга 
фаол қарши тураётган ва глобал 
муаммолар билан курашаётган куч-
ли блок сифатида тақдим қилмоқ-
да. ШҲТ изчил равишда яратувчан 
ташкилотга айланмоқда, унда Мар-
казий Осиё мамлакатлари, жумла-
дан, Ўзбекистон турли тараққиёт ва 

Владимир МЕСАМЕД, 
Қуддусдаги (Исроил) Яҳудий 
университетининг Осиё ва 
Африка мамлакатлари институти 
эксперти:

Патриция ЛАЛОНДЕ, 
Франциянинг Европа 
парламентидаги собиқ 
депутати:

ҳамкорлик дастурларида тенг ҳу-
қуқли асосда иштирок этяпти.

 10 ноябрь куни бўлиб ўтган ШҲТ 
саммитида эришилган муваффа-
қиятлар аъзо мамлакатлар раҳбар-
лари томонидан илгари сурилган 
муҳим ташаббуслар билан боғлиқ. 
Хусусан, Ўзбекистон  Президенти 
пандемия даврида иқтисодий ҳам-
корликни мустаҳкамлаш ва се-
зиларли даражада сусайган сав-
до-иқтисодий алоқалар ва саноат 
кооперациясини жонлантиришга 
алоҳида эътибор қаратди. Ўзбекис-
тон раҳбари ШҲТнинг барча дав-
латлари бирлиги доирасида амалга 
оширилиши мумкин бўлган инқироз-
га қарши қўшма дастурларни так-
лиф қилди.

ШҲТ саммити Ўзбекистон 
 Афғонистонда тинчликка эри-
шишнинг оғир юкини ўз зиммасига 
олган нуфузли давлат сифатида 
дунё миқ ёсида тобора эътироф 
этилаётганини яна бир бор тасдиқ-
лади. Президент Шавкат Мирзиёев 
 Афғонистон масаласини бутун 
ШҲТ минтақаси барқарорлиги ва 
иқтисодий фаровонлигининг муҳим 
таркибий қисми, деб ҳисоблашни 
таклиф қилди. Ўзбекистоннинг бу 
мавқеи мамлакатнинг халқаро қиё-
фасини сезиларли даражада мус-
таҳкамлашига ишонаман.

қарши курашиш бўйича тиббиёт 
муассасалари тармоғини яра-
тиш, шунингдек, 2021 йил апрель 
ойида Тошкентда Марказий ва 
Жанубий Осиё ўртасида минта-
қавий ҳамкорлик бўйича халқа-
ро конференцияни ташкил этиш 
бўйича ташаббуслари ўз вақтида 
илгари сурилган долзарб маса-
лалардир.

Ўзбекистоннинг Афғонистонда-
ги вазиятни барқарорлаштириш 
бўйича қатъий позицияси ижобий 
баҳога лойиқлигини таъкидламоқ-
чиман. Айнан Президент Шавкат 
Мирзиёев Афғонистонга Марка-
зий Осиёнинг бир қисми сифати-
да қарай бошлади ҳамда ушбу 
мамлакатни минтақавий иқтисо-
дий жараёнларга жалб қилишда 
бошқалар ўрнак олса арзигулик 
амалий тадбирларга бош-қош 
бўлмоқда.

“Дунё” АА

Ҳурматли ватандошлар!
Ватанимиз истиқлоли, халқимизнинг озод-

лиги ва эркинлиги, келажак авлодларнинг 
тинч ва фаровон ҳаётини таъминлаш йўли-
да мардона кураш олиб бориб азиз жонла-
рини фидо қилган, мустабид тузум даврида 
қатағон қилинган аждодларимиз хотирасини 
абадийлаштириш, уларнинг фаолияти ва 
меросини ўрганиш ҳамда тарғиб этиш бора-
сида бир қатор ишлар амалга оширилмоқда.

Жумладан, ўтган даврда ушбу йўналишда 
муҳим фармон ва қарорлар қабул қилинди. 
Юртимизда 2001 йилдан буён ҳар йили 31 
август — “Қатағон қурбонларини ёд этиш 
куни” сифатида кенг нишонлаб келинмоқда. 
“Шаҳидлар хотираси” ёдгорлик мажмуаси 
барпо этилди. “Шаҳидлар хотираси” жа-
моат фонди, Қатағон қурбонлари хоти-
раси давлат музейи ҳамда ҳудудлардаги 
олий таълим муассасалари қошида унинг 
бўлимлари ташкил этилди.

Маҳмудхўжа Беҳбудий, Абдулла Авло-
ний, Исҳоқхон Ибрат, Абдурауф Фитрат, 
Абдулҳамид Чўлпон, Абдулла Қодирий 
каби улуғ маърифатпарвар аждодларимиз 
хотирасига бағишланган муҳташам ҳай-
каллар, музейлар бунёд этилди, ижод мак-
таблари фаолияти йўлга қўйилди. Сиёсий 
қатағон йилларида ноҳақ қурбон бўлган 
юртдошларимизнинг номларини аниқлаш, 
уларнинг қолдирган меросини ўрганиш ва 
кенг жамоатчиликка етказишга қаратилган 
илмий-тадқиқот ишлари, бадиий ва ҳужжат-
ли асарлар яратилмоқда.

Дунёда глобал хавф-хатарлар кучайиб 
бораётган ҳамда миллий ўзликни англаш ва 
ҳақиқий тарихимизни тиклаш ҳар қачонги-
дан ҳам муҳим аҳамият касб этаётган бугун-
ги даврда мустабид тузум томонидан шаф-
қатсиз қатағон қилинган давлат ва жамоат 
арбоблари, илм-фан, маданият ва санъат, 
адабиёт намояндаларининг, оддий касб эга-
си бўлган минглаб юртдошларимизнинг ном-
лари ва хотираларини абадийлаштириш, 
уларнинг жасорати ва матонати мисолида 
ёш авлодимизни Ватанимиз ва халқимизга 
муҳаббат ва садоқат руҳида тарбиялаш дол-
зарб вазифа бўлиб қолмоқда.

Бу борадаги тарихий маълумотларни 
холис ва ҳаққоний ўрганиш мамлакатимиз 
мустақиллиги қандай оғир ва машаққатли ку-
рашлар билан қўлга киритилганини, бугунги 
эркин, озод ва обод ҳаётимизни асраб-авай-
лаб, қадрлаб яшаш кераклигини янада чуқур 
англашга хизмат қилади.

Кўп миллатли халқимизнинг фидойи фар-
зандлари, маърифатпарвар аждодларимиз 
ҳаёти ва фаолияти билан боғлиқ ҳақиқатни 

тўла юзага чиқариш, уларга нисбатан тари-
хий адолатни тиклаш, бу борадаги ишлар-
нинг кўлами ва самарасини ошириш мақса-
дида Давлатимиз раҳбари яна бир хайрли ва 
савобли ишга қўл урдилар.

Президентимизнинг Фармойиши би-
лан мустамлакачилик даврида қатағон 
қилинган фидойи кишилар хотирасини 
абадийлаштириш, уларнинг ҳаёти ва фао-
лиятини, илмий-ижодий меросини чуқур 
ўрганиш бўйича Республика ишчи гуруҳи 
тузилди. Фармойишда Ишчи гуруҳ ўз фао-
лиятини кенг жамоатчилик ва мутахассис-
лар фикр-мулоҳазаларини инобатга олган 
ҳолда ташкил этиши лозимлиги алоҳида 
уқтирилган.

Мана шу масъулиятли вазифадан ке-
либ чиқиб, азиз юртдошлар, сизларга му-
рожаат қиламиз:

— оилангизда, маҳаллангизда, қиш-
лоқ ёхуд туманингизда, шаҳрингизда 
яшаган, қатағон қурбони бўлган кишилар 
ҳаёти ва фаолиятига дахлдор ҳужжат-
лар, улар билан боғлиқ буюмлар, яқин 
кишиларингиздан эшитган хотираларин-
гиз бўлса,

— фуқаролар уруши, коллективлаш-
тириш даври, шахсга сиғиниш йиллари 
ўз она юртидан қувғин қилинган, яқин ва 
узоқ хорижда яшашга маҳкум бўлган қа-
риндош-уруғларингиз тўғрисида маълу-
мотлар бўлса,

— “ўзбеклар иши”, “пахта иши” деган но-
ҳақ айбловлар жараёнида судланган, жабр 
кўрган ва қурбон бўлган яқинларингиз ҳақи-
даги материаллар бўлса,

барча тафсилотлари, ҳужжат намунала-
ри, исми шарифи ва манзиллари аниқ ва 
холис ёритилган ҳолда мактуб ва бошқа жў-
натмалар шаклида ёхуд шахсий мурожаат 
йўли билан Ишчи гуруҳ, “Шаҳидлар хотира-
си” жамоат фонди идораси, Қатағон қурбон-
лари хотираси давлат музейи ҳамда унинг 
ҳудудлардаги олий таълим муассасалари-
даги бўлимларига йўллашингизни илтимос 
қиламиз.

Халқ ва Ватан ҳуррияти, мустақиллик ва 
адолат тантанаси йўлида азиз жонларини 
фидо қилган ҳар бир ватандошимизнинг 
исми шарифини тиклаш ва хотирасини аба-
дийлаштиришдай масъулиятли ва савобли 
иш барчамизнинг сиёсий ва фуқаролик бур-
чимиздир.

Республика ишчи гуруҳининг манзили: 
100011, Тошкент шаҳри, Шайхонтоҳур тума-
ни, А.Навоий кўчаси, 69-уй, Қатағон қурбон-
лари хотираси давлат музейи.

Электрон манзил: info@muzey-xotira.uz.

Шанхай Ҳамкорлик Ташкилоти 
асримиз тенгдоши. У инсоният 
жадал ривожланиш палласига 
қадам босган бир даврда ташкил 
этилгани бежиз эмас эди, 
албатта. XXI аср бўсағасида ер 
куррасида кескин ва жиддий 
геосиёсий ўзгаришлар юз 
берди. Бу вазиятда ШҲТ ташкил 
топишини замонимизнинг 
мушкул саволларига минтақамиз 
халқларининг муштарак жавоби 
бўлди, дейиш мумкин.

Игорь ДЕНИСОВ, 
Россия Ташқи ишлар вазирлиги ҳузуридаги Москва 
давлат халқаро муносабатлар институтининг  
Халқаро тадқиқотлар институти катта илмий ходими:

Ўзбекистон Республикаси Президенти Шавкат Мирзиёевнинг  
Шанхай ҳамкорлик ташкилотига аъзо давлатлар раҳбарлари кенгашининг 
видеоанжуман шаклида ўтган навбатдаги мажлисидаги нутқи халқаро экспертлар, 
давлат ва жамоат арбоблари томонидан юқори баҳоланмоқда.

ШҲТ саммити Ўзбекистон Афғонистонда тинчликка 
эришишнинг оғир юкини ўз зиммасига олган нуфузли 
давлат сифатида дунё миқёсида тобора эътироф 
этилаётганини яна бир бор тасдиқлади. 

салаларга биргаликда му-
роса излашга оид таклифи 
эътиборга моликдир.

Дарҳақиқат, ШҲТ “умумий 
кун тартиби”га эга бўлиши 
керак. Аъзо давлатлар иқ-
тисодиётининг турли дара-
жадаги ривожи, минтақавий 
алоқалар ва глобаллашув 
ўртасидаги мувозанатга нис-
батан турлича муносабат 
мавжудлиги инобатга олин-
са, бунга эришиш осон эмас-
лиги аён бўлади. Ташкилот 
доирасидаги сиёсий ҳамжи-
ҳатлик ва савдо-иқтисодий 
ҳамкорликни мустаҳкамлаш 
нечоғлик муҳим бўлмасин, 
ШҲТ глобал  жараёнларга 
мувофиқ бўлмоғи лозим. Шу 
нуқтаи назардан Ўзбекистон 
Президентининг ШҲТ таш-
кил этилганининг 20 йил-
лиги арафасида “ШҲТнинг 
замонавий халқаро муно-
сабатлар тизимидаги роли” 
мавзусидаги халқаро конфе-
ренциясини ўтказиш ташаб-
буси ташкилотнинг минта-
қавий ва глобал ўлчамлари 
ўртасида ўзига хос кўприк ва-

зифасини бажариши мумкин.
Албатта, рақамли са-

водхонлик муаммоларига 
эътибор қаратиш ҳам жуда 
муҳим. Бинобарин, у ахбо-
рот-коммуникация техно-
логиялари соҳасидаги ҳам-
корлик масаласини ШҲТ 
маконидаги аҳоли манфаат-
лари билан узвий боғлайди 
ва инсон капиталининг ри-
вожланишига ҳисса қўшади. 

Бу, шубҳасиз, 
ташкилот 
доирасидаги 
ҳамкорликнинг 
ижтимоий 
йўналишини 
ривожлантиришга 
имкон яратади 
ҳамда тартибга 
солиш масалалари, 
технологиялар 
алмашинуви ва бошқа 
кўплаб соҳалардаги 
алоқаларни 
мустаҳкамлашга 
хизмат қилади.  



Ҳисобот даврида корхона, ташкилот ва муассасалар миқёсида ижтимоий  
шерикликни мустаҳкамлаш бўйича тизимли ишлар амалга оширилди. Жамоа 

шартномаларини тузган юридик шахслар улуши 2016 йилдаги 95,1 фоиздан 2020 йилга 
келиб 99,6 фоизгача кўтарилди. 

ИСЛОҲОТ 32020 йил 12 ноябрь, 218-сон

МИЛЛИЙ СИФАТ ТИЗИМИНИ ТАКОМИЛЛАШТИРИШ 
ХАЛҚАРО МАЙДОНГА КЕНГ ЙЎЛ ОЧАДИ

Бутунжаҳон сифат куни

Жаҳонда маҳсулот ва фойдала-
нилаётган хизмат турлари кўпайиб 
бораётган бугунги даврда сифат ту-
шунчаси ҳақиқатан долзарб аҳамият 
касб этади. Бугун халқаро майдонда 
ўз ўрнини мустаҳкамлашга интилаёт-
ган янги Ўзбекистонда янги сифат 
муҳитининг шаклланиб бораётгани 
ишлаб чиқарилаётган маҳсулотлар-
нинг дунё бозорида тан олиниши, 

Дилшод  САТТОРОВ,
“Ўзстандарт” агентлиги 
бош директори

Ҳар йили ноябрь ойининг иккинчи пайшанбасида БМТнинг 
Европа Сифат Ташкилоти ташаббуси билан қабул қилинган 
“Бутунжаҳон сифат куни”ни нишонлаш дунёнинг кўплаб 
давлатларида анъанага айланган. 

Қурултойни Ўзбекистон Касаба уюш-
малари федерацияси раиси Қудратилла 
Рафиқов бошқарди.

Қурултой ишида касаба уюшмала-
рининг ижтимоий ҳамкорлари бўлган 
вазирлик ва идораларнинг мутасадди-
лари, Қорақалпоғистон Республикаси 
Жўқорғи Кенгеси ва Вазирлар Кенгаши 
раислари, вилоятлар ва Тошкент шаҳри 
ҳокимлари, касаба уюшмаси соҳасининг 
масъуллари делегат сифатида иштирок 
этди. Шунингдек, узоқ йиллар ўзининг 
самарали, ҳалол меҳнати билан давлат 
ва касаба уюшмалари ривожига улкан 
ҳисса қўшган соҳа фахрийлари ҳам маз-
кур тадбирга таклиф этилди.

Президентимиз Шавкат Мирзиёев-
нинг Ўзбекистон Касаба уюшмалари 
федерацияси Vlll қурултойи иштирокчи-
ларига табригини Ўзбекистон Республи-
каси Бош вазири Абдулла Арипов ўқиб 
эшиттирди. 

Мустақил Ўзбекистон тарихида дав-
лат раҳбари томонидан касаба уюш-
малари қурултойи қатнашчиларига илк 
маротаба йўлланган мазкур табрикда 
Ўзбекистон касаба уюшмаларининг 
мамлакатимиз ижтимоий ҳаётидаги ул-
кан ўрни ва аҳамиятини эътиборга олиб, 
республикамизда 11 ноябрь санасини 
касаба уюшмалари куни деб белгилаш, 
шунингдек, соҳа учун замонавий билим 
ва малакага эга бўлган, ижтимоий му-
носабатлар назарияси ва амалиётини, 
бу борадаги халқаро тажрибани пухта 
биладиган етук кадрларни тайёрлаш 
мақсадида Касаба уюшмалари акаде-
миясини ташкил этиш таклифлари бил-
дирилди. 

Давлатимиз раҳбарининг табриги 
соҳага оид янгидан-янги вазифаларни 
белгилаб олишдаги муҳим йўналиш си-
фатида қурултой иштирокчиларида кат-
та таассурот қолдирди. 

Ўзбекистон Касаба уюшмалари фе-
дерацияси раиси Қудратилла Рафиқов 
"Янги Ўзбекистон — янги касаба уюш-
малари: Федерациянинг 2016-2020 
йиллардаги фаолияти ва миллий тарақ-
қиётнинг замонавий босқичида касаба 
уюшмаларининг устувор вазифалари 
тўғрисида" маъруза қилди. 

Маърузада кейинги 4 йилда давлати-
миз раҳбари томонидан барча соҳалар-
да олиб борилаётган туб ислоҳотлар, 
инсон манфаатларини таъминлаш бо-
расидаги саъй-ҳаракат ва ташаббуслар 
замирида халқимиз турмуш даражаси-
ни ошириш, одамларнинг эртага эмас, 
бугун яхши яшашини ва фаровонли-
гини таъминлаш каби эзгу мақсадлар 
мужассам экани алоҳида таъкидланди. 
Жамият ҳаётида рўй бераётган ижобий 
ўзгаришлар ҳамюртларимизнинг ҳам 
онгу тафаккурида ўзгаришлар ясаётга-
ни, уларнинг эртанги кунга ишончи ва 
ҳаётдан розилиги тобора ортиб бораёт-
гани алоҳида қайд этилди. Бу борада 
мамлакатимизда эришилаётган ютуқ ва 
натижалар дунё ҳамжамияти томонидан 
ҳам кенг эътироф этилмоқда. 

— 11 ноябрь — Ўзбекистон касаба 
уюшмалари ҳаётида унутилмас воқе-
лик бўлди, десак айни ҳақиқатни айтган 

Қурултой

ЮКСАК ИШОНЧГА САЗОВОРЛИК МАСЪУЛИЯТИ 

бўламиз, — деди Ўзбекистон Касаба 
уюшмалари федерацияси раиси Қуд-
ратилла Рафиқов. — Юртбошимиз-
нинг самимий ва илиқ, ҳар бир касаба 
уюшмаси аъзосини Ватан равнақи, юрт 
тараққиёти учун сафарбарликка ундов-
чи сўзлари барчамизнинг қалбимиз-
га муҳрланди, десам муболаға эмас.  
11 ноябрни "Касаба уюшмалари куни" 
этиб белгилаш таклиф этилгани эса 
беш ярим миллиондан ортиқ касаба 
уюшмаси аъзоларининг ҳар бири учун 
унутилмас воқеадир. 

Дарҳақиқат, қурултойда таъкидлан-
ганидек, мамлакатимизда олиб бори-
лаётган кучли ижтимоий ҳимоя сиёсати 
ҳамда инсон ҳуқуқ ва манфаатларини 
таъминлашга оид тизимли саъй-ҳара-
катларга ҳамоҳанг тарзда Ўзбекистон 
Касаба уюшмалари федерацияси томо-
нидан ўтган ҳисобот даврида салмоқли 
ишлар амалга оширилди. Бу эса Янги 
Ўзбекистоннинг янги касаба уюшмала-
ри шаклланди, дейишга тўлиқ асос бўла 
олади. 

Давлатимиз раҳбари томонидан 
2019 йил 6 декабрда “Касаба уюшма-
лари тўғрисида”ги қонун имзоланиши 
соҳада катта воқеа бўлди. Ушбу ҳужжат 
Халқаро меҳнат ташкилоти томони-
дан юксак эътироф этилди. Шунингдек,  
Ўзбекистон Касаба уюшмалари феде-
рацияси иштирокида Халқаро меҳнат 
ташкилотининг 4 та конвенцияси, 1 та 
протоколи ратификация қилинди. Иж-
тимоий-иқтисодий масалалар бўйича 
2020-2022 йиллар учун Ўзбекистон 
Республикаси Вазирлар Маҳкамаси, 
Касаба уюшмалари федерацияси, 
Иш берувчилар конфедерацияси ўрта-
сида бош келишув имзоланди ва кучга 
кирди. 2016-2020 йилларда Ўзбекистон 
Касаба уюшмалари федерацияси томо-
нидан 2000 дан ортиқ норматив-ҳуқуқий 
ҳужжат лойиҳасига таклиф берилди. 
Жумладан, Касаба уюшмалари феде-
рациясининг бевосита иштирокида илк 
бор иш ҳақи учун минтақавий ва тармоқ 
коэффицентлари, шунингдек, иқлим ва 
яшаш шароитлари оғир ва ноқулай бўл-
ган ҳудудларда ишлаш учун ходимларга 
қўшимча таътилнинг минимал давомий-
лиги тасдиқланди, болалар меҳнати ва 
мажбурий меҳнат бартараф этилди. Ҳи-
собот даврида қабул қилинган "Касаба 
уюшмалари тўғрисида"ги қонун асосида 
касаба уюшма инспекцияларини қайта 
тиклашга эришилди. Бугунги кунда каса-
ба уюшма инспекциялари жамоатчилик 
назоратининг самарали воситаси сифа-
тида ишчилар мурожаатларини ўрганиш 
ва тезкор кўриб чиқиш юзасидан тизим-
ли ишларни олиб бормоқда. 

2016-2020 йилларда амалдаги тар-
моқ келишувлари сони 95 тадан 107 
тага ўсди. Тариф келишувларида тар-
моқ бўйича энг кам ва ўртача иш ҳақи, 
устамалар, компенсация тарзидаги 
ва рағбатлантирувчи тўловларнинг 
турлари ва уларнинг энг кам миқдо-
ри, тармоқ тариф сеткалари, йиллик 
асосий ва қўшимча таътилнинг энг 
кам муддати каби кўрсаткичлар белги-
лаб қўйилди. Касаба уюшмаларининг 

саъй-ҳаракатлари билан келишувлар-
да ижтимоий кафолатлар, соғлиқни 
муҳофазалаш, ходимлар ва уларнинг 
оила аъзоларини, шу жумладан, бо-
лаларни соғломлаштириш масала-
лари ўз аксини топди. Аксарият тар-
моқларда уч ёшга тўлмаган фарзанди 
бор аёллар учун қисқартирилган (бир 
ҳафтада 36 соатдан ошмайдиган) иш 
вақти белгиланди. Амалдаги тармоқ 
келишувларининг 78 тасида қўшимча 
таътиллар ўрнатишга эришилди. Нати-
жада бир қатор тармоқларда келишув-
лар воситасида асосий узайтирилган 
таътил муддати 18 иш кунидан 24 иш 
кунигача узайтирилди. Тармоқ кели-
шувларига ишлаб чиқариш натижала-
ри бўйича рағбатлантириш, фаолият-
даги ютуқлар учун устама ва қўшимча 
ҳақ, ноқулай иқлим шароитлари учун 
туман коэффицентларини тўлаш, ҳай-
довчиларга класига мувофиқ қўшимча 
ҳақ тўлаш каби тадбирларга жиддий 
эътибор қаратилди. 

Ҳисобот даврида корхона, ташкилот 
ва муассасалар миқёсида ижтимоий ше-
рикликни мустаҳкамлаш бўйича тизимли 
ишлар амалга оширилди. Жамоа шарт-
номаларини тузган юридик шахслар 
улуши 2016 йилдаги 95,1 фоиздан 2020 
йилга келиб 99,6 фоизгача кўтарилди. 
Ходимларнинг даромадларини ошириш-
да жамоа шартномалари аҳамиятини 
кучайтириш чоралари натижасида қа-
тор тармоқларда ходимларнинг иш ҳақи 
оширилган базавий ставкалар бўйича тў-
ланишига эришилди. Эндиликда жамоа 
шартномалари орқали юртимиз бўйича 
ишлаётган касаба уюшма аъзоларининг 
55 фоизи асосий узайтирилган, 51 фоизи 
эса қўшимча таътиллардан фойдалан-
моқда. Жамоа шартномаси тадбирла-
рини бажариш учун республика бўйича 
ўрта ҳисобда бир ходимга йил давомида 
сарфланган маблағ миқдори 2016 йилда-
ги 1 миллион 539 минг сўмдан 2019 йил 
якунига келиб 5 миллион 100 минг сўмга 
етди. Амалдаги жамоа шартномалари-
нинг 98 фоиздан ортиғига иш берувчи 
ташаббусига кўра, ходим билан меҳнат 
шартномасини бекор қилишдан аввал 
касаба уюшма қўмитасининг розилигини, 
албатта, олиш кераклиги тўғрисида банд 
киритилди. 

Барча жамоа келишувлари ва шарт-
номаларида меҳнатни муҳофаза қилиш, 
иш вақти, таътиллар ва бошқа меҳнат 
шартлари соҳасида аёллар, ёшлар, но-
гиронлиги бор шахслар, ўн саккиз ёшга 
тўлмаган шахслар, таълим муассасала-
рида ишлаб чиқаришдан ажралмаган 
ҳолда таҳсил олаётган ходимлар учун 
қўшимча имтиёзлар белгиланишига эри-
шилди. Жумладан, кўп болали аёлларга 
ҳамда уч ёшга тўлмаган болани тарбия-
лаётган аёлларга қисқартирилган иш 
вақтини ўрнатиш, ҳақ тўланадиган ҳо-
миладорлик ва туғиш таътиллари куни-
ни узайтириш, 2 ёшгача бола тарбияси 
билан банд аёлларни моддий жиҳатдан 
қўллаб-қувватлаш, 18 ёшга тўлмаган 
ходимларга, шунингдек, ишни таълим 
билан қўшиб олиб бораётган ходимлар-
га имтиёзлар ўрнатиш, олий ўқув юрт-
ларида ўқиш учун контракт пулларини 
қисман тўлаб бериш, пенсионерларга 
коммунал хизматларга ҳақ тўлаш учун 
моддий ёрдам кўрсатиш, уй-жойлари-
ни таъмирлаш ва тиббий хизмат кўрса-
тиш, ногиронларни, Чернобил АЭСдаги 
фалокатни бартараф этиш иштирокчи-

ларини, байналмилалчи жангчиларни 
имтиёзли соғломлаштириш каби кўплаб 
ижтимоий ҳимоя чоралари кўрилди.

Касаба уюшмаларининг ижтимоий-
иқтисодий ривожланиш дастурларини 
амалга ошириш, гуманитар муаммолар-
ни ҳал этиш, мамлакат аҳолиси турли 
қатламларининг ижтимоий манфаатла-
рини ҳимоя қилиш, бандлигини таъмин-
лашда давлат органлари билан ижти-
моий шериклиги янада фаоллашди.

Касаба уюшмалари федерацияси-
нинг тармоқ дастурларига мувофиқ, 
жамоа шартномалари ва келишувлари 
орқали эҳтиёжманд оилалар вакиллари, 
ёш оилалар, аёллар, пенсионерларнинг 
ижтимоий-иқтисодий муҳофазасини 
таъминлаш, уларни моддий жиҳатдан 
қўллаб-қувватлаш ва тизимли соғлом-
лаштирилишини ташкил этиш ишлари-
га касаба уюшмалари, иш берувчилар 
ва бошқа манбалар ҳисобидан жами 1 
триллион 419 миллиард сўмдан ортиқ 
маблағ йўналтирилди. Бевосита оила-
лар билан мулоқот асосида уларнинг 
муаммоларини аниқлаш, хонадонларда-
ги ижтимоий-маънавий муҳитни соғлом-
лаштириш, камбағалликни қисқартириш 
масалалари бўйича тизимли ишлар 
йўлга қўйилди. Хусусан, 2017 йилда жа-
моат ташкилотлари билан ҳамкорликда 
Қорақалпоғистон Республикаси, Бухоро, 
Жиззах, Навоий, Самарқанд, Сирдарё 
ва Хоразм вилоятларидаги 2 миллион 
160 мингдан ортиқ хонадонга борилиб, 
уларда 650 мингга яқин муаммо мав-
жудлиги аниқланди, қарийб 556,5 минг-
тасининг ечими бўйича чора-тадбирлар 
ишлаб чиқилиб, амалга оширилди.

Ўзбекистон Касаба уюшмалари феде-
рацияси масъуллигида бир қатор давлат 
ва нодавлат ташкилотлари вакиллари-
дан иборат жамоатчилик комиссияси 
томонидан Тошкент шаҳрининг 11 та 
туманида уйма-уй юрилиб, аҳолининг 
муаммолари, маҳаллаларнинг ижтимоий 
ҳолати батафсил ўрганилди. Натижалар 
бўйича маҳаллаларнинг ҳар бирида аҳо-
ли билан учрашув ва мулоқотлар ўтка-
зилиб, коммунал хизматлар, ижтимоий, 
йўл-транспорт соҳаларидаги муаммо-
лари жойида ҳал этилди. Республика, 
шаҳар ва туман миқёсида ҳал этилиши 
лозим бўлган муаммоларни бартараф 
этиш юзасидан “Йўл хариталари” ишлаб 
чиқилиб, ижроси таъминланди.

2020 йил бошида Ўзбекистон Ка-
саба уюшмалари федерацияси раҳ-
барлигида хотин-қизлар муаммолари 
бўйича тузилган Республика ишчи гу-
руҳи Қорақалпоғистон Республикаси 
ва барча вилоятлар ҳамда Тошкент 
шаҳрида уйма-уй юриб, маҳаллалар-
даги вазиятни чуқур таҳлил этди. Қи-
йин аҳволга тушиб қолган хотин-қизлар 
билан учрашиб, уларнинг муаммола-
ри ва дардлари ўрганилди. Ўрганиш 
якунлари бўйича барча ҳудудларнинг 
туман ва шаҳарлари бўйича ишлаб 
чиқилган чора-тадбирлар дастурлари 
доирасида 122 минг 753 нафар хотин-
қизнинг бандлиги таъминланди. Оғир 
ижтимоий вазиятга тушиб қолган муҳ-
тож аёлларнинг 4 минг 413 нафарига 
қарийб 28 миллиард сўмлик ижтимоий 
ёрдам кўрсатилди. Ушбу йўналишдаги 
чора-тадбирлар дастури билан юрти-
миз бўйича жами 15 минг 380 нафар 
хотин-қиз қамраб олиниб, уларни қўл-
лаб-қувватлаш учун 76 миллиард сўм-
дан зиёд маблағ йўналтирилди.

Юқоридаги ишларнинг муштаракли-
гини таъминлаш мақсадида 2020 йил-
нинг 7 мартидан Ўзбекистон Касаба 
уюшмалари федерациясининг куну тун 
ишлаб турувчи “1211” — қисқа рақамли 
ишонч телефони ташкил этилди. Мазкур 
ишонч телефонига шу кунга қадар рес-
публика бўйича 50 мингдан зиёд муро-
жаат келган. Уларнинг қарийб 80 фоизи 
ижобий ҳал этилди ва қолган 20 фоизи 
назоратга олинди.

Ҳисобот даврида меҳнатни муҳофа-
за қилиш ва хавфсизлик, қулай меҳнат 
шароитларини яратиш масаласи бўйи-
ча 16 мингга яқин бошланғич ташкилот 
фаолияти ўрганилиб, 61 мингдан ортиқ 
камчилик аниқланди. Иш берувчиларга 
салкам 10 мингга яқин тақдимнома ки-
ритилди. Уларнинг 92 фоизида йўл қў-
йилган хато ва камчиликлар бартараф 
этилди. Ишчилар ҳуқуқини ҳимоялаш 
мақсадида судларга 132 та даъво ари-
заси киритилди. Ташкилот ва корхона-
ларда иш берувчилар билан тузилган 
жамоа шартномаларига мувофиқ меҳ-
нат муҳофазаси бўйича 1 миллион 591 
мингга яқин тадбир бажарилишига эри-
шилди. 

2016-2020 йилларда меҳнаткашлар 
ва уларнинг оила аъзолари саломат-
лигини мустаҳкамлаш, янги ижтимоий 

объектларни қуриш, моддий-техника ба-
засини мустаҳкамлаш йўналишида ҳам 
салмоқли ишлар олиб борилди. Янги 
санаториялар қурилди, бир қатор сиҳат-
гоҳларда замонавий қўшимча бинолар 
бунёд этилди. Бунинг натижасида си-
ҳатгоҳларда қўшимча ўринлар яратиш 
имконияти пайдо бўлди. 

Шунингдек, болаларни соғломлаш-
тириш, аёлларни ижтимоий ҳимоялаш, 
ёшлар билан ишлаш, соҳага замонавий 
технологияларни жорий этиш ва бошқа 
тааллуқли масалаларга оид ишлар ба-
тафсил таҳлил этилди. 

Қурултойда Ўзбекистон Касаба уюш-
малари федерацияси Назорат-тафтиш 
комиссиясининг 2016-2020 йиллардаги 
фаолияти тўғрисидаги ҳисоботи ҳам 
тингланди. Ҳар икки масала бўйича ўт-
казилган муҳокамаларда сўзга чиққан 
делегатлар ушбу жамоат ташкилоти 
фаолиятига баҳо бериш билан бирга, 
Назорат-тафтиш комиссияси ҳисоботи 
бўйича ҳам ўз фикрларини билдирди. 

Тадбирда Халқаро меҳнат ташкило-
ти бош директори Гай Райдер, Халқаро 
касаба уюшмалари конфедерацияси 
бош котиби Шаран Барроу, Мустақил 
Давлатлар Ҳамдўстлиги Ижроия қўми-
таси раиси — Ижрочи котиби Сергей 
Лебедевнинг видео табриги иштирок-
чилар эътиборига ҳавола этилди. Улар 
томонидан қайд этилганидек, жаҳонда 
юз бераётган оғир пандемия шароити-
да ишсизлик, камбағалликнинг олдини 
олиш, меҳнаткашлар манфаатларини 
ҳимоялаш борасида Ўзбекистон раҳ-
барияти томонидан олиб борилаётган 
амалий ишлар кучли ижтимоий йў-
налтирилгани билан халқаро миқёс-
да эътироф этилмоқда. Айни пайтда 
 Ўзбекистон Касаба уюшмалари феде-
рацияси бу борадаги эзгу ишларга сама-
рали ва муносиб ҳисса қўшиб келаётган 
етакчи жамоат ташкилотларидан са-
налади. Бу жиҳатлар фаолияти касаба 
уюшмаларига оид бир қатор хорижий 
жамоат тузилмаларининг раҳбарлари то-
монидан ҳам алоҳида эътироф этилди. 

Ўзбекистон Республикаси Олий Маж-
лиси Қонунчилик палатаси Спикерининг 
биринчи ўринбосари Акмал Саидов, 
Ўзбекистон Иш берувчилар конфедера-
цияси бошқарув кенгаши раиси Адҳам 
Икромов, бандлик ва меҳнат муносабат-
лари вазири Нозим Ҳусанов, Ўзбекис-
тон Қаҳрамони, соҳа фахрийси Ҳасан 
Нормуродов, Қорақалпоғистон касаба 
уюшмалари ташкилотлари бирлашма-
си кенгашининг раиси Улуғбек Жол-
менов, "Uzbekistan Airways Technics" 
авиакорхонасининг касаба уюшмалари 
ташкилоти раиси Лариса Скопина ва 
бошқалар Ўзбекистон Касаба уюшмала-
ри федерацияси кенгашининг ҳисобот 
давридаги фаолиятини қониқарли деб 
топиш таклифини киритди. Ушбу таклиф 
барча делегатлар томонидан тасдиқла-
ниб, бир овоздан қабул қилинди. 

Шундан сўнг кун тартибидаги би-
ринчи масала бўйича қурултой қарори 
қабул қилинди. Назорат-тафтиш комис-
сиясининг ҳисоботи делегатлар томони-
дан тасдиқланди. 

Қурултойда Ўзбекистон Касаба уюш-
малари федерациясининг 2021-2025 
йилларга мўлжалланган стратегик йў-
налишлари, ушбу жамоат ташкилоти-
нинг янги таҳрирдаги устави, Федера-
ция Назорат-тафтиш комиссиясининг 

янги таҳрирдаги низоми бир овоздан 
тасдиқланиб, тегишли қарорлар қа-
бул қилинди. Ўзбекистон Касаба уюш-
малари федерациясининг 2021-2025 
йилларга мўлжалланган стратегик йў-
налишларида Янги Ўзбекистон каса-
ба уюшмалари фаолиятининг асосий 
устувор вазифалари белгилаб олин-
ди. Хусусан, мамлакат иқтисодиётини 
ривожлантиришга кўмаклашиш, ижти-
моий мулоқот ва ижтимоий шерикликни 
ривожлантириш, меҳнатга ҳақ тўлаш 
соҳасидаги вазифалар, касаба уюшма-
лари ва меҳнат бозори, меҳнат хавф-
сизлиги ва гигиенасини ташкил этиш 
ва норматив негизини мустаҳкамлаш, 
касаба уюшмалари инспекциясининг 
жамоатчилик назорати соҳасидаги ис-
тиқболли вазифалари, камбағалликни 
камайтириш, аҳоли, айниқса, аёллар 
ва ёшларни ижтимоий ҳимоя қилиш-
нинг махсус чораларини қўллаш, хо-
димлар маънавиятини юксалтириш, 
уларни оммавий тарзда спортга жалб 
этиш, соғломлаштириш, касаба уюш-
малари фаолиятини ташкилий жиҳат-
дан мустаҳкамлаш, жамоатчилик би-
лан алоқалар, халқаро фаолият шулар 
жумласидандир. 

Рафиқов Қудратилла Мирсоатович 
бир овоздан Ўзбекистон Касаба уюш-
малари федерацияси раиси этиб сай-
ланди. Қурултойда Ўзбекистон Касаба 
уюшмалари федерацияси Vlll қурултойи 
делегатларининг халқимиз, ишчи-меҳ-
наткашлар, касаба уюшмалари ташки-
лотлари ва ижтимоий шерикларига му-
рожаати қабул қилинди. 

Шу куннинг ўзида Ўзбекистон Касаба 
уюшмалари федерацияси кенгашининг 
биринчи ташкилий мажлиси ўтказилди. 
Унда Ўзбекистон Касаба уюшмаси фе-
дерацияси раисининг ўринбосарлари 
ҳамда Ўзбекистон Касаба уюшмалари 
федерацияси кенгаши раёсати аъзола-
ри сайланди. 

Назокат УСМОНОВА,
ЎзА мухбири 

рақобатбардош бўлишига кенг им-
кониятлар яратмоқда. Бу борада 
мавжуд талабни ошириш ва сифат 
инфратузилмасини шакллантириш 
орқали миллий маҳсулотларимизнинг 
рақобатбардошлиги ортиб бормоқда.

Бунда маҳаллий корхоналарда 
халқаро сифат тизимларини жо-
рий этиш, маҳсулотларни халқаро 
стандарт талаблари асосида ишлаб 

чиқаришга бўлган замонавий ёнда-
шувлар ҳам алоҳида аҳамият касб 
этмоқда. Маҳсулот ва хизматлар-
нинг сифат кўрсаткичлари хорижий 
экспертлар томонидан муносиб ба-
ҳоланаётгани эса ишлаб чиқарувчи-
лардан ўз ишига креатив ёндашувни 
талаб этаётгани ҳам бор гап.

Сўнгги йилларда мамлакатимизда 
маҳсулот сифатини таъминлашда иқ-
тисодиёт таянчига айланиб бораётган 
хусусий бизнес ва тадбиркорлик субъ-
ектлари фаолиятида стандартлаш-
тириш, метрология, мувофиқликни 
баҳолаш ва аккредитация тизимидаги 
ҳамкорлик масалаларига эътибор орт-
ди. Натижада сифат муҳитини яратиш 

орқали миллий маҳсулотларимизнинг 
рақобатбардошлиги таъминланиб, ма-
ҳаллий саноатнинг экспорт имконият-
лари кенгайиб бормоқда. 

Яна бир аҳамиятли жиҳати, маҳал-
лий корхоналаримизда ишлаб чиқа-
риш ва маҳсулот сифатини оширишда 
халқаро ISO стандартларига мувофиқ 
сифат менежменти тизимлари жорий 
этила бошланди. Бу жараён юртимиз-
да миллий сифат инфратузилмаси-
ни шакллантиришда қўйилган муҳим 
қадамлардан бири бўлди. Хусусан, 
жорий йилда озиқ-овқат саноатида 
31 та, енгил саноатда 24 та, қурилиш 
соҳасида 26 та, кимё ва нефть-ки-
мё саноатида 5 та, металлургия ва 

 машинасозликда 9 та ва бошқа соҳа-
ларда қатор халқаро сифатни бошқа-
риш тизимларининг йўлга қўйилиши 
маҳсулотлар сифатини таъминлашга 
хизмат қилмоқда.

Бир сўз билан айтганда, халқа-
ро сифат стандартлари диёримизда 
етиштирилаётган қишлоқ хўжалиги 
маҳсулотларининг рақобатбардош-
лиги ва экспорт имкониятларини кен-
гайтиришга йўл очади. Бугунга қадар 
мамлакатимиздаги 57 та фермер хў-
жаликларида халқаро “Global G.A.P.”, 
мева-сабзавот етиштириш тармоқ-
ларида 26 та “Organic”,  тўқимачилик 
корхоналарида 25 та “OEKO-TEX” 
стандартларининг жорий этилиши 
ўзимизда етиштирилаётган  ва ишлаб 
чиқарилаётган озиқ-овқат ҳамда енгил 
саноат маҳсулотларининг сифат кўр-
саткичларини халқаро меъёр талабла-
рига олиб чиқди.

Тошкент шаҳрида Ўзбекистон Касаба уюшмалари федерациясининг 
Vlll қурултойи бўлиб ўтди. 

Ҳаким ЙЎЛДОШЕВ олган суратлар.



Лойиҳа бўйича Навоий, Бухоро, Қоракўл шаҳарларида 40-50 метр  
баландликда ва ҳудуднинг бошқа шамол кучли эсадиган жойларида ўлчаш, 

кузатиш ишлари олиб борилади, электр энергияси ҳосил қилинадиган 
ресурсларнинг  хариталари тузилади.

Янгича ёндашувлар

— Шамол, бу — қуёш нурининг интенсивлиги, 
босимнинг ўзгариб туриши натижасида 
ҳаво массасининг ҳаракати туфайли ҳосил 
бўлади. У aбaдий қувват мaнбaи ҳисобланади. 
Шамолларнинг йиллик назарий захираси ер 
юзидаги барча энергия ресурсларидан 100 
марта ортиқ бўлиб, айни вақтда дунёдаги 
бу турдаги барча қурилмаларининг йиллик 
қуввати 660 ГВт. дан ошади. Эндиликда бу 
рақам яна йилига 10-15 фоизга ортиб бориши 
башорат қилинмоқда. Шундай экан, ўз- ўзидан 
муқобил энергиянинг бу тури давлатларни 
қайси жиҳатлари билан ўзига бунчалик жалб 
қиляпти, унинг асосий афзаллиги нимада 
деган савол туғилади. 

— Аввало, мазкур рақамларга эътиборингизни 
қаратмоқчиман. 1 кВт. электр энергияси ишлаб чи-
қариш учун 0,3 куб метр табиий газ, ўртача 2,5 ки-
лограмм кўмир сарф қилинади. Боз устига кўмир 
асосида ишлайдиган қуввати 1 мВт. ли станция ат-
мосферага 1 800 тонна углерод ва 13 тонна азот 
оксидларини чиқаради.

1 мВт. қувватли шамол генератори эса, 20 йил 
давомида 29 минг тонна кўмирни ёки 92 минг тон-
на нефтни иқтисод қилади. Шамол генераторла-
ридан олинадиган қувват энг экологик тоза электр 
энергия си ҳисобланади. 

Шу боис, шамол энергиясидан фойдаланиш 
дунё бўйича катта тезликда ошиб боряпти. 
Агар 2000 йилда дунёдаги ҳамма давлатларда 
шамолдан 17,4 ГВт. энергия олинган бўлса, бу 
2014 йилда 389,5 ГВт. ни ташкил қилди, яъни 
14 йил давомида шамолдан электр энергияси 
олиш 20 бараварга, ундан кейинги беш 
йилда  272 ГВт. дан ортиққа ўсди. Тасаввур 
қиляпсизми?

Шамолдан электр қуввати олиш бўйича Хитой 
давлати дунёда биринчи ўринда туради. Жаҳон-
даги мазкур энергиянинг қарийб учдан бир қис-
ми унинг улушига тўғри келади. АҚШ, Германия, 
Испания каби ривожланган давлатлар кейинги 
ўринларни эгаллайди. Мисол учун Германияда 
2019 йилнинг биринчи ярмидаёқ,  қуёш, шамол, 
биомасса ва сув орқали олинган электр энергия-
си улуши 47,3 фоизни ташкил этди. Шамол қув-
ватлари эса, ўтган йилнинг шу даврига нисбатан 
20 фоизга кўп бўлди. Дания 2020 йилда электр 
энергияга бўлган талабининг ярмидан ортиғини, 
Буюк Британия 2030 йилга бориб, бу борадаги 
барча эҳтиёжини шамол энергетикаси ҳисобидан 
қоплашни режалаштирган. Европанинг бошқа 
давлатларида ҳам мазкур муқобил қувват юқори 
тезликда ривожланмоқда.

— Бу борада юртимиз қандай имкониятларга 
эга? Улардан самарали фойдаланиш учун 
қандай жиҳатларни инобатга олиш зарур 
бўлади? 

— Шамолдан электр энергияси олиш учун 
унинг ўртача йиллик тезлиги секундига 3 метрдан 
юқори бўлиши керак. Шу ва ундан ошган тезлик-
дан олинадиган қувватлар аккумуляторда тўп-
ланади ва фойдаланиш мумкин бўлади. Тезлиги 
секундига 3 метрдан камроқ эсадиган шамолдан 
ҳам кичик қувватдаги электр энергия ҳосил қилиш 
мумкин, лекин ундан фойдаланиб бўлмайди.

Одатда, шамол энергетикаси бўйича шуғул-
ланувчи компаниялар метеорологик станциялар 
маълумотларига асосланади. Ўзбекистондаги ана 
шундай қурилмаларда шамолнинг йиллик ўртача 
тезлиги секундига 3 метрдан кам ёки ундан бироз 
юқори, деб қайд қилинади. Шу сабабли кўплаб хо-
рижий компаниялар унинг тезлиги кам, ўзини қоп-
ламайди, деган хулоса билан ишга киришмайди. 

Аслида шамол тезлиги бўйича республикамиз-
да вазият бошқача. Ер юзасидан 20-30 метрдан 
80 метргача баландликларда унинг йиллик ўрта-
ча тезлиги секундига 4,5 дан 5,5 метргача етади. 
Буни 2014 йилда Германиянинг “GEONET” ва 
“Inter-COPA” компаниялари “Ўзбекгидроэнерго” 
билан биргаликда олиб борган ўлчаш ва кузатиш 
ишлари исботлади. Бу юмушлар   84 метр баланд-
ликда бажарилди ва мазкур маълумотлар асоси-
да “GEONET” томонидан Ўзбекистон ҳудудининг 
шамол ресурслари харитаси тузилди. 

Ундаги маълумотлар бўйича шамол секундига 5 
метрдан 6,5 гача ва ундан юқори тезликда бўлган 
ҳудудлар мамлакатимиз умумий майдонининг 70-
75  фоизини, секундига 3 дан 5,0 метргача эсадиган 
жойлар 20-25 фоизни ва секундига 2,5 метрдан кам 
бўлган ҳудудлар 5 фоизга яқин майдонни ташкил 
этади. Мазкур рақамлар республикамизнинг 95 
фоиз ҳудудида шамол энергиясидан фойдаланиш 
имконияти мавжудлигидан далолат беради. 

Маълумотларга қараганда, айни пайтда Ўзбе-
кис тондаги қайта тикланувчи энергиянинг йиллик 
электр қуввати қуёш энергиясиники — 525 дан 760 
миллиард кВт. соатгача етса, шамол энергиясиники 
— 1 триллион кВт. соатгача, яъни энг катта манбага 
эга ҳисобланади.

— Шу ўринда Самарқанд давлат 
университетининг олимлари, хусусан, 
сиз ишлаётган кафедра тадқиқотчилари 
томонидан олиб борилаётган изланиш ва 
таҳлилларига эътибор қаратсак. Уларнинг 
кўп йиллик натижалари қандай илмий ва 
амалий хулосалар чиқаришга асос бўла 
олади?   

— 2015 йилда кафедрамиз олимлари ташаб-
буси билан Самарқанд давлат университетининг 
тўққиз қаватли биноси томига, ер сатҳидан 40 метр 
баландликда августанеморумбометр (шамол ўлча-
гич) қурилмасини ўрнатдик. Бундан мақсад юқори 
ҳаво қатламидаги шамол тезлигини Республика 
гидрометрология хизмати маркази Самарқанд шаҳ-
ридаги  станциясининг 10 метр баландликда олиб 
борадиган ўлчаш маълумотлари билан таққослаш 
орқали унинг фарқини аниқлашга  қаратилган эди. 
Ўтган давр мобайнидаги кузатувлар 40 метр юқори-
даги шамол секундига 3,5 ва 4,7 метр тезлик орали-
ғида бўлишини, айрим пайтлар 5,0 метр секунддан 
ҳам ошишини кўрсатди. Айни шу  вақт мобайнида 
метеорологик станциядаги маълумотлар ўртача 
тезлик секундига 1,4 - 1,8 метр атрофида бўлиши-
ни қайд этди. Демак, юқоридаги шамолнинг ўртача 
тезлиги ундан ўттиз метр пастдагига нисбатан уч, уч 
ярим баробар кучли экан. Бундан вилоятнинг 80-90 
фоиз майдонида 20-40 метр баландликдаги шамол 
генераторларидан 3,0-3,5 кВт/соат электр энергия-
си ҳосил қилиш мумкин, деган хулоса келиб чиқади. 
Чет давлатларда ҳам қуруқликда қуриладиган ша-
мол генераторлари ер юзаси рельефи, атрофдаги 
бинолар ва бошқа тўсиқларни инобатга олган ҳол-
да, асосан 30-40 метрдан 90-100 метргача баланд-
ликда ўрнатилади. 

Иккинчи шамол ўлчагич Ғўбдин тоғидаги 
 Эшмонтўп қишлоғида 8,5 метр баландликда тик-
ланди. Бу асбоб ҳам 2015 йил май ойидан бошлаб 
ҳозирга қадар ишлаяпти, ҳар суткада тўрт марта 
шамолнинг лаҳзали, максимал тезлиги ва йўна-
лиши ёзиб борилади. Олинган маълумотлар унга 
яқин жойлашган Булунғур, Пайариқ, Ғаллаорол ва 
Баҳорикорда жойлашган станцияларники билан 
таққосланади. 

Қишлоқда шамол секундига ўртача  5 метр атро-
фида тезликда эсиши  ушбу ҳудудда паррак узунли-
ги 4 метр бўлган қурилмадан  3-4 кВт /соат электр 
энергияси олиш мумкинлигидан далолат беради. 
Агар шундай парракли асбоблардан 100 та қурил-
са 300-400 кВт/ соат, мингтага етказилса 3000-4000 
кВт/ соат ёки 3-4 мВт. электр энергияси ҳосил қилса 
бўлади.

Биз ҳудуддаги саккизта метеорологик станция 
ҳамда ўзимиз ўрнатган иккита ўлчагичнинг кўп 
йиллик маълумотларини таҳлил қилиш асосида 
Самарқанд вилоятининг шамол ресурслари хари-
тасини туздик. Унда электр энергияси ҳосил қилиш 
имкониятлари ҳар бир ҳудуд мисолида ўз ифода-
сини топган. 

Шу билан бирга, кафедрамиз ходимлари 
 “Самарқанд вилоятининг шамол энергия ресурс-
ларини аниқлаш ва карталаштириш” мавзусида 

 республика лойиҳасини қўлга киритиб, шу мавзу-
да монография тайёрлади. Германиянинг Берлин 
эркин университети профессори Теохарис Гри-
гориадис билан ҳамкорликда “Зарафшон дарёси 
ҳавзасидаги шамол энергия ресурслари ва унинг 
иқтисодиётдаги роли” мавзусида 2021-2022 йил-
ларга мўлжалланган тадқиқот ишларини бажариш-
га келишилди. Грант учун Германия 70 000 евро 
ва Ўзбекистон 850 миллион сўм маблағ ажратиши 
кўзда тутилган. Лойиҳа бўйича Навоий, Бухоро, 
Қоракўл шаҳарларида 40-50 метр баландликда ва 
ҳудуднинг бошқа шамол кучли эсадиган жойлари-
да ўлчаш, кузатиш ишлари олиб борилади, электр 
энергияси ҳосил қилинадиган ресурсларнинг  хари-
талари тузилади.

— Юқорида қайд этилган маълумотлардан 
ҳам кўриниб турибдики,  мамлакатимиз 
шамол қуввати бўйича жуда катта салоҳиятга 
эга. Ундан самарали фойдаланиш учун, энг 
аввало, қандай муаммо ва вазифаларни ҳал 
қилиш зарур бўлади, деб ўйлайсиз?

— Шамоллар ер юзасига яқин ҳавода ҳаракат 
қилиши давомида, биринчи навбатда, водийлар, 
ботиқлар, довонлар орқали ўтади. Шунда тор йў-
лакларда ҳаво қисилиб, йўлакдан чиққач ёйилиб 
ҳаракатланади. Шу жараёнда унинг тезлиги кескин 
ошади. Масалан, Фарғона водийсидан чиқадиган 
ва водийга кирадиган Бекобод — Ховос, Сангзор 
ҳудудидаги Илон ўти ва Булунғур шамоллари бун-
га мисол бўлади. Ҳар бир ҳудудда унинг географик 
жойлашиши, рельеф ша роити ва бошқа омилларга 
боғлиқ ҳолда, йилнинг турли фаслларида такрор-
ланиб турадиган маҳаллий шамоллар мавжуд. Тоғ-
водий, фёнсимон, бриз, ойлобот, афғон шамоли ва 
бошқаларни улар сирасига киритиш мумкин.

Шундай экан, шамол тезлигини ўлчаш бўйича 
ҳар бир ҳудуднинг турли жойларида амалий кузатув 
ишларини йўлга қўйиш зарур. Афсуски, Ўзбекистон 
гидрометеорология хизмати марказининг бугунги 
моддий-техникавий ҳолати бунга имкон бермайди. 

Шу йилнинг 3 ноябрь куни Президентимиз мам-
лакатимизда гидрометеорология хизмати фаолия-
тини такомиллаштириш бўйича устувор вазифалар 
муҳокамаси юзасидан ўтказилган йиғилишда соҳа-
га йиллар давомида эътибор берилмагани оқиба-
тида Ўзбекис тонда бу йўналиш замондан орқада 
қолиб кетганлигини, халқаро стандарт бўйича қа-
ралса, юртимиз ҳудудида 4 мингта станция бўли-
ши зарурлигини, амалда эса 335 та мавжудлигини 
ҳақли равишда танқид қилди. Бунинг оқибатида 
об-ҳаво ва табиий офатлар ҳақидаги маълумот-
лар кечикмоқда. Тошкент, Самарқанд ва Нукусдаги 

3 та метеорологик локатор маълумотлари етарли 
бўлмаяпти. Шу боис, келгуси йилларда Бухоро, 
Навоий, Сурхондарё ва Наманган вилоятларида 
локаторлар ўрнатиш, барча станцияларни автомат-
лаштириш, янгиларини қуриш бўйича топшириқлар 
берилди. Булар натижасида метеорология хизма-
тининг сифати ва тезлиги анча ошади. Табиийки, бу 
кузатувлар яқин келажакда энергия қувватларини 
ҳосил қилишда жуда асқотади.

— Президентимизнинг 2019 йил 22 
августдаги қарорига асосан, Ўзбекистон 
2030 йилда қайта тикланадиган энергия 
манбаларининг электр энергияси ишлаб 
чиқариш умумий ҳажмидаги улушини 25 
фоизга етказилиши белгилаб берилган. 
Ҳозирги пайтда бу кўрсаткич 10 фоизни 
ташкил этади. Белгиланган муддатда татбиқ 
этиладиган чора-тадбирларга мувофиқ, ўн 
йил ичида умумий қуввати 3000 МВт.га тенг 
бўлган шамол электр станцияларини қуриш 
режалаштирилган. Бу ло йиҳалар қайси 
ҳудудларда  амалга оширилади?

—  Аввало, қайд этиш жоиз, бундан бир не ча 
йиллар олдин тажриба тариқасида Тошкент ви-
лоятининг Бўстонлиқ туманида 750 кВт. қувватли 
шамол қурилмаси қурилган эди. Шундан кейин 
республикамизнинг турли жойларида алоҳида 
фермер хўжаликлари, айрим компаниялар томо-
нидан ҳам шундай қурилмалар қурилди ва улар 
ишлаб турибди.

Президентимизнинг 2019 йил 1 февралдаги 
 “Ўзбекистон Республикаси ва Германия Федератив 
Рес публикаси ўртасида кўп қиррали ҳамкорликни 
янада кенгайтириш чора-тадбирлари тўғрисида”ги 
қарорига мувофиқ, Европа тикланиш ва тараққиёт 
банкининг (ЕТТБ) кредит маблағлари ҳисобидан, 
шунингдек, 2019 йил 2 апрелдаги тегишли қаро-
рига, асосан, Бирлашган Араб Амирликларининг 
“Masdar” компанияси иштирокида Ўзбекистонда 
шамол электр станциялари қуриш бўйича иннова-
цион лойиҳаларни амалга ошириш белгиланган. 
Айни пайтда бу борадаги ишлар тобора янги бос-
қичга чиқиб бораётгани мамнун этади.

Маълумотларга кўра,   Навоий вилоятининг 
Томди туманида Бирлашган Араб Амирликларининг 
“Masdar” компанияси иштирокида умумий қуввати 
500 МВт.га тенг шамол электр станцияси қурилмоқ-
да. У 2023 йили фойдаланишга топширилади. 

ЕТТБ Ўзбекистонни умумий қуввати 1000 МВт. 
бўлган шамол энергияси лойиҳаларини ривож-
лантириш борасида ҳам қўллаб-қувватламоқда. 
Ҳозир Қорақалпоғистонда 100 МВт.ли шамол 
электр станцияси барпо этиш учун дастлабки ло-
йиҳа бўйича тендер эълон қилинган. Лойиҳада 
иштирок этишга 70 та компания ва консорциум 
қизиқиш билдирганлигининг ўзи унга бўлган эъти-
борни кўрсатиб турибди.

Яна бир эътиборли жиҳати,  ҳозирги пайтда 
 Бухоро вилоятининг Ғиждувон ва Пешку туманла-
рида ҳар бири 500 МВт. қувватга эга шамол электр 
станцияларини бунёд этиш лойиҳаси бўйича АCWА 
Power билан келишув имзоланиш босқичида ту-
рибди. Улардаги тўғридан-тўғри инвестициялар 
ҳажми 1,1 миллиард АҚШ долларини ташкил эта-
ди. Янги иншоотлар 2023 йилдан эътиборан ишлай 
 бошлайди. 

Мазкур йирик лойиҳалар мамлакатимизда ша-
мол энергетикаси тараққиётининг дастлабки нати-
жаларидан далолат бериб турибди. Унинг истиқ-
боли кўламдор. Бу соҳа мутахассислари қатори 
гидрометеоролог олимлар зиммасига ҳам янги 
вазифаларни юклайди. Энг аввало, замонавий ва 
креатив фикрлайдиган мутахассисларни тарбия-
лашга алоҳида эътибор қаратиш учун фан ва ама-
лиёт уйғунлигини таъминлашимиз зарур бўлади. 

 Умуман шамол, қуёш, гидро ва бошқа муқо-
бил энергиялар  табиатнинг инсонга инъом эт-
ган битмас-туганмас ва экологик тоза ресурсла-
ри ҳисобланади. Улардан тўғри фойдаланилса, 
муқобил энергия ресурс лари инсониятни зарур 
энергия билан таъминлайди. Мутахассислар 
фикрича, дунё бўйича ер юзига яқин ҳаводаги, 
100-150 метр баландликдаги шамол ресурсла-
рининг энергия қуввати ҳозир инсон ишлатаёт-
ган электр энергияси қувватидан 30 марота-
ба катта экан. Атмосферада 1000-10000 метр 
оралиқдаги баландликларда кучли, доимий 
эсадиган шамоллар мавжуд. Техник тараққиёт 
улардан ҳам фойдаланиш имкониятини яра-
тади. Келажакда чизиқли ҳаракатдаги ҳамма 
транспорт воситалари (автомобиль, юк машина-
си, самолётлар ва ҳ.к.) махсус қурилмалар ёр-
дамида ҳаракат давомида, ҳаво қаршилигидан 
катта миқдорда электр энергияси олиш мумкин 
бўлади. Тез орада ҳали бу каби айни кунда орзу 
бўлиб туюлган энергиялар халқимиз учун бе-
миннат хизмат қилади.

“Янги Ўзбекистон” мухбири 
Абдурауф ҚОРЖОВОВ суҳбатлашди.

Ҳозирда дунё бўйича олинадиган жами электр энергиясининг 80 фоиздан 
ортиғи нефть, тошкўмир, газ ёқилғилари ҳиссасига тўғри келади. Қолган 
қисми гидро, атом электр станциялари ва муқобил қувватлар томонидан 
ҳосил қилинади. Маълумки, углеводород ёқилғилари (нефть, кўмир, газ, 
ёнувчи сланец ва бошқалар) тугайдиган табиий ресурслар бўлиб, уларнинг 
захираси тахминан 30-40 йил ичида ниҳоясига етади ёки кам қолади.
Ўзбекистонда ишлаб чиқилаётган электр энергиясининг 90 фоизга яқини 
органик ёқилғилар ҳиссасига тўғри келади ва унинг яна шунча қисми газни 
ёқишдан олинади. Республикамизда газ, кўмир, нефть захиралари катта эмас 
ва улар йилдан-йилга камайиб боряпти. Шу сабабли кўплаб мамлакатларда, 
шу жумладан, юртимизда ҳам муқобил энергия манбаларидан 
фойдаланишнинг самарали технологияларини жорий этишга катта эътибор 
қаратиб келинмоқда. Ана шулардан бири шамол энергетикаси ҳисобланади.
Самарқанд давлат университети профессори вазифасини бажарувчи, 
география фанлари доктори Орзумурод РАҲМАТУЛЛАЕВ билан бу борада 
жаҳондаги ҳозирги ҳолат, юртимиз салоҳияти ва ундан фойдаланиш 
имкониятлари хусусида суҳбатлашдик.

БИТМАС−ТУГАНМАС ЭНЕРГИЯ  МАНБАИ
мамлакатимиздаги шамол энергетикасининг 

йиллик қуввати 1 триллион кВт. соатгача 
электр энергиясини ташкил этади

2020 йил 12 ноябрь, 218-сон
4 ЖАМИЯТ

Ҳозирги кунда мамлакатимиздаги барча 
соҳа ва тармоқларда улкан ўзгариш ҳамда 
янгиланишлар амалга оширилмоқда. Ай-

Қарор ва ижро

Гулнора АБДУРАҲМОНОВА,
Тошкент давлат иқтисодиёт 
университети проректори,
иқтисодиёт фанлари доктори, 
профессор

ниқса, илм-фан ривожига алоҳида эътибор 
қаратиляпти. Жумладан, Вазирлар Маҳ-
камасининг шу йил 6 ноябрдаги “Илмий 
даражали кадрларни тайёрлаш жараён-
ларининг шаффофлигини таъминлаш ва 
самарадорлигини ошириш чора-тадбирла-
ри тўғрисида”ги қарори илм аҳли, аввало, 
бўлғуси олим ва тадқиқотчилар учун янги 
ва кенг имкониятлар яратишни кўзда тути-
ши билан алоҳида эътиборга молик.

Меъёрий ҳужжатда олий таълимдан 
кейинги таълим тизимида қабул квота-
лари бўйича буюртмаларни шаклланти-
риш, ҳужжатларни топшириш ва рўйхатга 
олиш, фаолият самарадорлиги монито-
ринги олий таълимдан кейинги таълимни 
мувофиқлаштиришнинг ягона электрон 
тизими асосида амалга оширилиши бел-
гиланган. Бу эса мазкур тизимда шаф-
фофлик ва адолатни таъминлаш, ор-
тиқча бюрократик тўсиқларни бартараф 
этиш, энг муҳими, истеъдодли ёшлар-
нинг илмий тадқиқот ишларига қизиқиши-
ни ошириш, интилиш ва изланишларини 
аниқ тизим асосида рағбатлантириш им-
конини беради.

Қарорда 2021 йил 1 январдан бошлаб 
олий таълимдан кейинги таълим инсти-
тутлари мавжуд бўлган ташкилотлар то-
монидан стажёр-тадқиқотчи, изланувчи, 
илмий раҳбар ва консультантларга доир 
маълумотлар банкини шакллантириш, 
стажёр-тадқиқотчи ва изланувчиларнинг 
якка тартибдаги режасидаги ишлар ба-
жарилишини қайд этиш, олий таълимдан 
кейинги таълим институтлари фаолияти-
нинг самарадорлиги мониторингини олиб 
бориш, тегишли ҳисоботлар ва таҳлилий 
маълумотларни шакллантириш ҳам ягона 
электрон тизим орқали амалга оширили-
ши белгилангани бугунги кунда мамлака-
тимизда илм-фан соҳаларини жадал ри-
вожлантиришдан кўзланган мақсадларга 
эришиш учун хизмат қилади.

Шу билан бирга, келгуси йил 1 март-
дан бошлаб стажёр-тадқиқотчилик, таянч 
докторантура, докторантурада ўқиш учун 
қабул квоталари бўйича буюртманома-
ларни шакллантириш, олий таълимдан 
кейинги таълим институтларида ўқиш 
учун талабгорларни рўйхатга олиш ҳам 
ана шу ягона электрон тизим воситасида 

олиб борилиши қарорда алоҳида таъкид-
лаб ўтилган.

Энди ягона электрон тизимдан фой-
даланувчи ташкилотлар белгиланган 
тартибда электрон рақамли имзо билан 
таъминланади. 2021 йил 1 мартга қадар 
ягона электрон тизимда барча изланувчи-
лар рўйхатга олиниши, олий таълимдан 
кейинги таълимни амалга оширадиган 
илмий ташкилот ва таълим муассасала-
ри, вазирлик ҳамда идоралар ва улар-
даги ягона электрон тизимда ишлашга 
масъул ходимлар тўғрисидаги маълумот-
ларнинг ушбу тизимга тўлиқ киритилиши 
кўзда тутилмоқда.

Қарорда Алишер Навоий номидаги 
Ўзбекистон Миллий кутyбхонаси томони-
дан тегишли вазирлик ва идорaлар билан 
биргаликда илмий нашрлар бўйича мил-
лий базанинг электрон платформасини 
ташкил этиш вазифаси белгилангани ҳам 
муҳим аҳамиятга эга. Чунки илмий тад-
қиқот билан шуғулланадиган ходим учун 
зарур илмий манбаларни топиш, улар 
билан танишиш имкониятига эга бўлиш 
қанчалик зарур эканини илм-фан соҳаси 

вакиллари яхши билади. Илгари бўлғу-
си олим ва тадқиқотчилар учун айни шу 
омил кўп вақт олиб, асабни толиқтира-
диган муаммолардан бири эди. Энди ҳар 
қандай тадқиқотчи ўз ижодхонасида ўти-
риб, ана шу платформа орқали керакли 
манбалар билан таниша олади.

Меъёрий ҳужжатда стажёр-тадқиқот-
чилик институти олий таълимдан кейинги 
таълим институтига тайёргарлик босқичи 
экани, ушбу институтга ўқишга қабул қи-
лиш Вазирлар Маҳкамасининг 2017 йил 
22 майдаги “Олий ўқув юртидан кейинги 
таълим тизимини янада такомиллаш-
тириш чора-тадбирлари тўғрисида”ги 
қарори асосида олий таълимдан кейин-
ги таълимни амалга оширадиган илмий 
ташкилот ва таълим муассасаларида 
ташкил этилган қабул комиссияси томо-
нидан қонун ҳужжатларида белгиланган 
тартибда танлов асосида амалга оши-
рилиши, ўқишга талабгорларни танлаб 
олиш суҳбат натижаларига кўра ўткази-
лиши, ўқиш бир йилгача давом этиши, 
стажёр-тадқиқотчиликка қайта қабул қи-
линмаслиги қайд этилган.

Стажёр-тадқиқотчиларга стипендия ва 
уларга бириктирилган илмий раҳбарлар-
нинг меҳнатига ҳақ тўлаш, фалсафа док-
тори (PhD) ёки фан доктори (DSc) илмий 
даражасини олиш учун тайёрланган док-
торлик диссертациясини ўқиш муддати 
тамом бўлишидан олдин ёқлаганларга, 
шунингдек, уларнинг илмий раҳбарла-
ри ва маслаҳатчиларига мукофот тўлаш 
тартиби ҳам белгилаб берилган.

Албатта, мамлакатимиздаги илмий 
даражали кадрлар тайёрлаш тизимини 
бугунги рақамли ва инновацион ривож-
ланиш даври талаблари асосида ислоҳ 
этиш ва такомиллаштиришга қаратилган 
мазкур қарордаги мақсад ҳамда вази-
фалар ҳақида яна узоқ гапириш мумкин. 
Лекин бир жумла билан ифода этадиган 
бўлсак, ушбу ҳужжатда юртимизда илмий 
даражали кадрлар тайёрлашнинг истиқ-
боллари ва долзарб вазифалари аниқ 
белгилаб берилган. Уларни изчил амалга 
ошириш, ҳеч шубҳасиз, Ўзбекистоннинг 
қадимий илм-фан ўлкаси сифатидаги 
обрў-эътиборини дунё миқёсида янада 
оширишга хизмат қилади.

Шу маънода, ушбу қарорда белгилаб 
берилган мақсад ва вазифалар биз — 
таълим ва илм-фан соҳаси вакиллари 
учун ғоят муҳим ва қадрли бўлиб, барча-
мизни мамлакатимизда илмий даражали 
кадрларнинг янги авлодини тарбиялаш-
дек ўта шарафли ва масъулиятли ишда 
янада фаол иштирок этишга даъват қи-
лади.

илмий тадқиқотчилик фаолиятида шаффофлик ва адолатни таъминлаш, 
ортиқча бюрократик тўсиқларни бартараф этиш имконини беради

Жаҳондаги етакчи университетларнинг амалдаги 
интеллектуал мулк сиёсати таҳлили шуни кўрсатадики, бу ҳуқуқий механизм 

университетнинг тадқиқот натижаларини яратиш ва амалда қўллашни 
рағбатлантириш мақсадида ишлаб чиқилган. 

МДҲ мамлакатларидан мингдан ортиқ  иқтидорли ёш иштирок 
этган танловда энг яхши изланиш деб топилди

олий таълимнинг замонавий модели

Ташриф чоғида мазкур олийгоҳнинг Тош-
кент шаҳридаги филиалини очиш юзасидан 
Туркия иқтисодиёт ва технологиялар уни-
верситети билан ҳамкорликда мамлакати-
миз ижтимоий-иқтисодий ривожланишининг 
истиқболларига мувофиқ, тадбиркорлик, иқ-
тисодиёт, молия, корпоратив ҳуқуқ, ахборот-
коммуникация технологиялари, психология 
соҳаларида халқаро стандартлар даража-
сида, жумладан, дуал таълим технология-
ларини қўллаган ҳолда, юқори малакали 
мутахассислар тайёрлашни таъминлаш ва-
зифалари белгилаб олинган. 

 Тадбиркорлик соҳасида умумэътироф 
этилган халқаро талаб ва таълим стандарт-
лари даражасида юқори малакали мутахас-
сислар тайёрлашни янада ривожлантириш 
ва такомиллаштириш, ёшларнинг тадбир-
корлик салоҳиятини рўёбга чиқариш, ундан 
самарали фойдаланиш учун шарт-шароит-
лар яратиш, шунингдек, 2017-2021 йиллар-
да Ўзбекистон Республикасини ривожлан-
тиришнинг бешта устувор йўналиши бўйича 
Ҳаракатлар стратегиясининг “Илм, маъри-
фат ва рақамли иқтисодиётни ривожланти-
риш йили”да амалга оширишга оид давлат 
дастури ижроси юзасидан Тошкент шаҳрида 
Туркиянинг иқтисодиёт ва технология уни-
верситети филиали очилиши бўйича 2020 
йил 17 июнда Вазирлар Маҳкамасининг 
389-сонли  қарори ҳам қабул қилинди. Шу 
билан бир қаторда Вазирлар Маҳкамаси ҳу-
зуридаги Таълим сифатини назорат қилиш 
давлат инспекцияси томонидан махсус ли-
цензия расмийлаштирилган.

Жорий йилнинг 29 август куни Туркия иқ-
тисодиёт ва технологиялар Университети-
нинг Тошкент шаҳридаги филиалига (TOBB 
ETÜ Tashkent) кириш имтиҳонлари бўлиб 
ўтди. Имтиҳон натижаларига кўра, универ-
ситетнинг бакалавриат босқичига “Электрон 
тижорат ва технологияларни бошқариш”, 
“Халқаро бизнес ва тадбиркорлик” таълим 
йўналишлари бўйича илк талабалар қабул 
қилинди.

Жорий йил 12 октябрда Президентимиз раисли-
гида интеллектуал мулк объектларини муҳофаза қи-
лиш тизимини такомиллаштириш чора-тадбирлари 
юзасидан бўлиб ўтган йиғилишда бу борада амалга 
оширилаётган ишлар таҳлил этилиб, истиқболдаги 
вазифалар белгилаб берилди. 

Айтиш керакки, илмий-тадқиқот институтлари ва 
олий таълим муассасалари яратган интеллектуал 
мулк объектларининг тижоратлаштириш тизими кенг 
йўлга қўйилса, ундан олинадиган иқтисодий фойда 
мазкур муассасалар фаолиятини янада рағбатлан-
тиришга туртки бўлади. Шунингдек, мавжуд интел-
лектуал мулкни бошқариш тизимини шакллантириш 
ва такомиллаштиришга катта ҳисса қўшади.

Бугунги кунда юқорида қайд этилган муассасалар-
да интеллектуал мулкни бошқариш бўйича тизимли 
ёндашувни шакллантириш, шунингдек, уларни ти-
жоратлаштириш билан боғлиқ назарий ва амалий 
муаммоларни ҳал этиш учун ҳар бир ташкилот кеси-
мида интеллектуал мулк соҳасини ривожлантириш 
бўйича уч йиллик дастур ёки интеллектуал мулк сиё-
сатини ишлаб чиқиш давр талаби ҳисобланади.

Бу борада хорижий тажрибани ўрганиш муҳим 
аҳамиятга эга. Хорижий университетларда, хусусан, 
АҚШ олий таълим муассасаларида интеллектуал 
мулк сиёсатини шакллантириш бўйича катта тажри-
ба тўпланган. 1932 йилда жаҳон амалиётида бирин-
чи марта Массачусетс технология институти расмий 
патент сиёсатини, 1940 йилда эса патент сиёсати ва 
унинг процедуралари тўғрисидаги расмий низомни 
қабул қилган. 

Калифорния университети 1943 йилда, Пенсиль-
вания университети 1953 йилда, Гарвард универси-
тети эса 1975 йилда расмий патент сиёсатини қабул 
қилди. 1980-1990 йилларда АҚШда университетлар-
нинг интеллектуал фаолияти натижаларини тижо-
ратлаштириш билан боғлиқ масалалар юзасидан 
бир неча қонунчилик ҳужжати амалга киритилди. 

Корея Республикасида ҳам биринчилардан бў-
либ, университетлар ва корхоналар ўртасида яқин 
амалий муносабатлар ўрнатилиши муҳимлигини 
англаб, мамлакатда университетлар ва бизнес ўрта-
сида кенг кўламли ҳамкорлик қилиш учун бир қатор 
қонунлар қабул қилинган.

1990 йилларнинг охирларида Япония фирмала-
рининг ахборот технологиялари ва биотехнология-
лар каби муҳим соҳаларда АҚШ компанияларига 
нисбатан рақобатбардошлигини йўқотиши мазкур 
давлатда университетлар ва саноат ўртасидаги 
ўзаро қўллаб-қувватловчи алоқалар ўрнатилишига 

Ўзбекистон номидан қатнашган Тош-
кент тиббиёт академияси Урганч фи-
лиали 3-босқич талабаси Қуанишбек 
Ережепбоев ватанимиз шарафини му-
носиб ҳимоя қилиб, тиббиёт йўналиши 
бўйича фахрли 1-ўринни қўлга киритди. 
Унинг юрак-қон томир касалликларининг 
этио-патогенетик таснифи мавзусидаги 
илмий иши ҳакамлар томонидан юқори 
баҳоланиб, танлов иштирокчилари ора-
сида тиббиётга оид энг яхши изланиш, 
деб топилди. Турли йўналишлар бўйича 
ўтказилган халқаро танлов ғолиблари-
ни шу йилнинг ноябрь ойида Нурсултон 
шаҳрида тақдирлаш режалаштирилган.

Соғлом турмуш тарзи — 
энг яхши даво

Навоий шаҳрида туғилиб ўсган Қуа-
нишбек Ережепбоев бир неча йиллар-
дан буён юқоридаги мавзудаги илмий 
иши устида иш олиб боряпти. Бўлажак 
шифокорни сўнгги йилларда аҳоли 

Илм-фан ва инновация Халқаро ҳамкорлик

TOBB ETÜ TASHKENT 

Давлатимиз раҳбарининг жорий йил февраль ойида Туркия 
Республикасига расмий сафари давомида эришилган 
келишувларни амалга ошириш ва шу асосда Тошкент шаҳрида 
Туркия иқтисодиёт ва технология университети филиалини 
ташкил этиш юзасидан март ойида Ўзбекистон делегацияси Туркия 
иқтисодиёт ва технология университетига ташриф буюрган эди. 

Муножат МЎМИНОВА, 
“Янги Ўзбекистон” мухбири

Туркия иқтисодиёт ва технология 
университетининг бошқа 

университетлардан фарқи нимада?

TOBB ETÜ университети 2002 йилда Тур-
кия савдо палатаси ва товар биржа иттифо-
қи қошида ташкил этилди. Университет ўз 
фаолиятини 2004 йилда бошлаган, бугунги 
кунда кучли педагог кадрларга эга. Ўзига 
хос ва универсал билим беради, тадбиркор-
лик соҳасида кадрлар тайёрлайди.

TOBB ETÜ шунингдек, якка тартибдаги 
ва халқаро бизнес тажрибасига эга тад-
биркорларни тайёрлайдиган олийгоҳ сифа-
тида ташкил этилган. Университет ўз ўқув 
дастури учун дуал таълим, назарий билим 
ва амалиётни уйғунлаштирувчи “ҳамкор-
ликда ўқитиш” тизимини асос қилиб олган. 
Шу билан биргаликда TOBB ETÜ олдига 
назарий ва амалий тадқиқотлар олиб бо-
радиган, жамиятнинг тадқиқот фаолияти-
даги эҳтиёжларига эътибор қаратадиган, 
мамлакатнинг иқтисодий ва ижтимоий 
ривожланишига ҳисса қўшадиган ҳамда 
тадбиркорлик учун зарур бўлган малакали 
тадбиркорлар синфини шакллантирадиган 
университетга айланиш вазифаси ҳам қў-
йилган. Ўқитишнинг дуал таълим тизими 
туфайли талаба нафақат олий маълумот 
тўғрисида диплом олади, балки корхонада 
узоқ муддатли амалиёт ҳам ўтайди. Ўқиш-
ни тугатгандан сўнг талабалар халқаро 
меҳнат бозори талабларига жавоб бера 
оладиган юқори малакали кадрлар бўлиб 
етишади, чунки филиал талабалари на-
фақат миллий компанияларда, балки чет 
элларда ҳам малака ошириш имкониятига 
эга. TOBB ETÜ Tashkent филиалида жорий 
этилган дуал таълим тизими — ижтимоий 
соҳа ва иқтисодиёт тармоқлари талабла-
рига жавоб берадиган замонавий билим 
ва кўникмаларга эга кадрларни тайёрлаш 
орқали Ўзбекистоннинг инвестиция жози-
бадорлиги ва рақобатбардошлигини оши-

рувчи воситалардан биридир. 
Шуни ҳам таъкидлашни истардикки, 

TOBB ETÜ уч семестрлик таълим тизими-
га эга экани билан ҳам Туркия олий таъ-
лим тизимида алоҳида ўринга эга. Таълим 
олувчиларнинг икки семестр давомида 
назарий билимлари, учинчи семестрда 
амалий кўникмалари шакллантирилиши 
мувозанатлаштирилган. Ўқиш давоми-
да талабалар Туркия ва Ўзбекистоннинг 
машҳур компанияларида амалиёт ўташ, 
шунингдек, Туркиядаги таниқли тадбир-
корларнинг фаолияти билан танишиш 
учун ажойиб имкониятга эга бўладилар.

Бундан ташқари, иқтидорли талабалар 
учун TOBB ETÜ Tashkent филиалида  Тур-
кия савдо палаталари ва биржалар итти-
фоқи ва Ўзбекистон Савдо-саноат палатаси 
томонидан бериладиган бир қатор имтиёз 
ва афзалликларни ҳам таъкидлаш жоиз.

Университетда ўқитиш кредит-модуль 
тизими асосида, кундузги таълим шаклида, 
инглиз тилида амалга оширилади. Ўқув ре-
жалар ва дастурлар TOBB ETÜ Ankara уни-
верситети дастурларига асосланган. Ўқиш 
муддати 4 йил бўлиб, ушбу жараён юқори 
малакали хорижий профессор-ўқитувчи-
ларни жалб қилган ҳолда, индивидуал таъ-
лим траекториясига асосланган. Талабалар 
турк ва қўшимча хорижий тилларни ( немис, 
француз, япон, хитой ва араб) ўрганиш им-
кониятига эга. 

Шуни алоҳида таъкидлаш жоизки, TOBB 
ETÜ Tashkent филиали талабаларида Сав-
до-саноат палатаси фаолиятида иштирок 
этиш имконияти бўлиб, улар тадбиркорлар 
ташаббусларини амалга оширишнинг ҳуқу-
қий, иқтисодий ва ижтимоий шарт-шароит-
лари билан танишадилар, жойларда бизнес 
ҳамжамияти, давлат ҳокимияти ва бошқа-
рув органлари ўртасидаги шериклик ало-
қаларини ривожлантириш жараёнларининг 
иштирокчилари бўлиб, амалий тажриба 
орттиради. Шунингдек, улар Туркия, АҚШ, 
Россия ва бошқа мамлакатларнинг 3000 
дан ортиқ компания ва муассасаларида иш 
тажрибасига эга бўлиш имкониятини қўлга 
киритади.

Айни пайтда TOBB ETÜда 9 та факуль-
тет, 19 та кафедра, 2 та институт (Табиий 
ва амалий фанлар институти ва ижтимоий 
фанлар институти), технология маркази 
ва шифохона фаолият кўрсатмоқда. 2013 
йилда олийгоҳда таълим-тарбия ва илмий-
тадқиқот соҳасида хизмат кўрсатиш учун 
технология маркази очилди. Марказда 6 та 
муҳандислик фанлари, 117 та лаборатория, 
шунингдек, Европанинг 3та йирик биоме-
ханик лабораторияси, дунёдаги энг йирик 
гидро турбинали синов дизайн маркази 
мавжуд. 

Халқаро эътироф этилган ташкилот-
лар (Quacquarelli Symonds World University 
Rankings, Times Нigher Education) рейтинг-
лари бўйича дунёнинг 2000 йилдан кейин 
ташкил этилган энг яхши университетлари 
орасида (“Мillenium Universities” рейтинги-
да) 32-ўринни эгаллади.

Энг муҳими, университет халқаро таж-
рибадан фойдаланган ҳолда фан, таълим 
ва ишлаб чиқаришнинг мустаҳкам интегра-
циялашувини таъминлаш асосида юқори 
малакали, креатив фикрлашга ундайдиган 
ва тадбиркорлик кўникмаларига йўналти-
рилган ўқув дастурлари орқали иш берувчи-
лар эҳтиёжларига мос кадрлар тайёрлашга 
хизмат қилади. 

замин бўлди. Компаниялар ўзларининг барча тад-
қиқотларини мустақил бажариш ўрнига универси-
тетларда тўпланган  билимлардан фойдаланишга 
қизиқиш кучайди. Рақобат босими остида универси-
тетлар томонидан ишлаб чиқилган илғор билимлар-
дан фойдаланиш Япония учун энг устувор масалага 
айланди. Натижада мамлакатнинг етакчи универси-
тетлари интеллектуал мулк соҳасида ўз сиёсатини 
ишлаб чиқди.

Жаҳон интеллектуал мулк ташкилоти маълумоти-
га кўра, бугунги кунда жаҳонда 579 та университет 
ва илмий-тадқиқот институти  интеллектуал мулк бў-
йича ўз сиёсатини ишлаб чиққан.

Турли мамлакатлардаги университетларнинг 
тажрибаси шуни кўрсатадики, “фундаментал тадқи-
қотлардан саноат ишлаб чиқариш босқичига қадар” 
концепцияси муваффақиятининг асоси интеллек-
туал мулк объектларини яратиш, уларни муҳофаза 
қилиш ва тижоратлаштириш жараёнларини таъмин-
лайдиган самарали ишлайдиган ҳуқуқий механизм-
ни шакллантиришдан иборат. Бошқача айтганда, бу 
кўп жиҳатдан университетнинг яхши шаклланган ин-
теллектуал мулк сиёсатига боғлиқ.

Жаҳондаги етакчи университетларнинг амалда-
ги интеллектуал мулк сиёсати таҳлили шуни кўрса-
тадики, бу ҳуқуқий механизм университетнинг тад-
қиқот натижаларини яратиш ва амалда қўллашни 
рағбатлантириш мақсадида ишлаб чиқилган. Унда 
барча манфаатдор томонларнинг ҳуқуқ ва ҳара-
катлари аниқ белгиланган, тадқиқот ва таълимни 
янада қўллаб-қувватлаш учун интеллектуал мулк 
ҳуқуқларини амалга оширишдан даромад олиш на-
зарда тутилган.

Ушбу соҳада халқаро тажрибани ўрганиш мақ-
садида яқинда Адлия вазирлиги ҳузуридаги Интел-
лектуал мулк агентлиги Жаҳон интеллектуал мулк 
ташкилоти билан ҳамкорликда интеллектуал мулк 
соҳасини ривожлантириш бўйича уч йиллик дастур-
ларни ишлаб чиқиш бўйича  халқаро эксперт Рон 
Марчант иштирокида учрашув ҳамда “Илмий-тад-
қиқот институтлари ва олий таълим муассасалари 
учун интеллектуал мулк сиёсати” мавзусида онлайн 
семинар ташкиллаштирилди.

Бундай тадбирлар ва халқаро ҳамкорликдаги ло-
йиҳалар интеллектуал мулкни бошқариш соҳасида 
хориж тажрибасини чуқур ўрганиш, мамлакатимиз 
илм-фан тизимида ундан самарали фойдаланиш, 
илмий-тадқиқот муассасалари ўзининг инновацион 
стратегиясини шакллантиришида муҳим омил бўлиб 
хизмат қилади.

Бугуннинг ёшлари

Мураккаб пандемия шароитига қарамай, юртимиз ва халқаро 
миқёсда ўтказилаётган турли танловлар ёшларнинг илмий 
интилиш ва изланишларини қўллаб-қувватлашга хизмат 
қилмоқда. Жорий йилнинг сентябрь ойида Қозоғистоннинг 
Нурсултон шаҳрида бўлиб ўтган “МДҲ ёш олимлари — 2020” 
халқаро танловида ҳам МДҲнинг 12 мамлакатидан турли 
йўналишларда илмий изланишлар олиб бораётган мингдан ортиқ 
иқтидорли ёш иштирок этди. 

Ирода ТОШМАТОВА,
“Янги Ўзбекистон” мухбири

орасида юрак-қон томир касалликлари 
тарқалиш динамикаси ўсиб, хасталик 
йилдан-йилга ёшариб бораётгани таш-
вишга солмоқда. Изланишлари даво-
мида муаммонинг сабаблари, олдини 
олиш чоралари ҳақида бош қотиради.

— Навоий вилоятининг кўп қисмини 
чўл зонаси ташкил этади. Мен ўз илмий 
ишимда асосий эътиборни Айдаркўл 
ёнбағирларида жойлашган Конимех 
туманининг Элтой, Боймурат, Дўнгелек 
қишлоқларига қаратдим, — дейди Қуа-
нишбек Ережепбоев суҳбат давомида. 
— Илмий жамоамиз билан 1997-2000 
ҳамда 2014-2018 йиллар оралиғида 
ҳудудда юрак-қон томир касалликла-
рининг ўсиш даражаси, рўйхатга олин-
ган беморларнинг касаллик сабабла-
рини таҳлил қилдик. Конимех тумани 
тиббиёт бирлашмасининг статистик 
тарихи ўрганилганида ушбу минтақа-
да хасталиклар орасида юрак-қон то-
мир касалликлари кўрсаткичи юқори 
эканига гувоҳ бўлдик. Бунга бир қатор 

омиллар, хусусан, ҳудуддаги Айдаркўл-
дан чиқаётган тузли чангнинг атрофга 
тарқалиши, экологик муаммолар, аҳоли 
орасидаги носоғлом турмуш тарзи ва 
камҳаракатлилик ҳам юрак касаллик-
ларининг ортишига сабаб бўлмоқда. 
Шу боис, Навоий вилояти ҳудудларида 
турли касалликларга мойиллик туғди-
рувчи салбий этио-патогенетик ташқи 
муҳит омилларини ўрганиш ҳамда шу 
асосда тўғри йўналтирилган профилак-
тик ва даволаш усулларини қўллашни 
илмий текшириш ишимизнинг асосий 
мақсади қилиб олдик. 

Оддий ишчи оиласида туғилиб ўсган 
Қуанишбек тақдирнинг аччиқ зарбаси 
туфайли шифокор бўлишга қарор қил-
ган. Болалигида бобоси қандли диабет 
касаллигидан вафот этгач, ота-онаси 
ўғлига “сен келажакда шифокор бўлиб, 
ана шундай беморларни даволашинг 
керак”, дея уни тиббиёт соҳасига қизиқ-
тирди. 

Қуанишбек олий ўқув юртига ўқишга 
кириш имтиҳонларидан муваффақият-
ли ўтиб, Тошкент тиббиёт академияси 
Урганч филиали талабасига айланди. 
Аввалига эндокринолог бўлишни мақ-
сад қилган қаҳрамонимиз яна бир воқеа 
сабаб мақсадини ўзгартирди. Биринчи 
босқичда ўқиб юрган кезлари бувиси 
юрак касаллигига чалинди ва ўшанда у 
келажакда малакали кардиолог бўлиб, 
ушбу касаллик кўпайишининг олдини 
олишга ўз ҳиссасини қўшишга аҳд қил-
ди. Бугун у ана шу мақсади йўлида ти-
нимсиз изланмоқда. Бу йўлда уни доим 
ёнида турадиган яқинлари, устозлари 
қўллаб-қувватлаб келмоқда.

Қаҳрамонимизнинг илмий иши мав-
зуси чиндан ниҳоятда долзарб. У ўзи-
нинг бу борадаги фикрлари, турли ёш 
тоифалари орасида ўтказган сўров-
номалари, таҳлил ва мулоҳазаларини 
бир қатор нашрларда чоп этилаётган 
илмий мақолаларида ёритиб бора-
ди. Жорий йилнинг сентябрь ойида 
АҚШдаги журналда эълон қилинган 
“Коронавирус касаллиги дунё миқёси-
да қайси қон гуруҳларда кўп учраши 
ва метаболик касалликларда азиятли 
кечиши” мавзусидаги мақоласи ҳам 
долзарблиги билан кўпчиликнинг эъ-
тиборини тортди. 

Қуанишбек тиббиёт соҳасини му-
каммал ўрганиш билан бирга, аҳоли 
орасида соғлом турмуш тарзини тарғиб 
қилиш, одамларни жисмоний фаоллик-
ка чорлашни мақсад қилган. Бу бўйича 
қишлоқдошлари орасида мунтазам тар-
ғибот ишларини олиб боради. Ўзи ҳам 
доим спорт билан шуғулланади. 

У эришаётган муваффақиятлари, 
танловдаги ғалабаси, айниқса, пан-
демия даврида “Саховат ва кўмак”, 
“Сирдарёликларга кўмакдошмиз” ак-
цияларида кўнгиллилар сафида иш-
тирок этиб, ўз стипендия пулидан 
маҳалладаги кам таъминланган ои-
лаларга кўрсатган ёрдами билан тенг-
дошларига чинакам намуна бўлмоқда. 
У оғир кунларда ўз маблағига ночор 
оилалар фарзандларига ўқув қурол-
лари, уй-рўзғор буюмлари, озиқ-овқат 
маҳсулотлари олиб бериш билан бир 
қаторда, соғлиғи ёмонлашган, бемор 
кишиларга зарур тавсияларини бериб, 
тиббий кўмак кўрсатишдан оғринмади. 

Ҳали талаба бўлишига қарамай, фидо-
йи тиббиёт ходимлари қаторида халқи-
мизга елкадош бўлиб, эл корига яради. 
Унинг бу хизматлари давлатимиз эъ-
тиборидан четда қолмади. Шу йилнинг 
октябрь ойида Қуанишбек Ережепбоев 
“Меҳр-саховат” кўкрак нишони билан 
тақдирланди. 

— Халқаро танлов натижалари эъ-
лон қилиниб, ғолиб бўлганимни ай-
тишганидан ҳеч қанча вақт ўтмасдан, 
кўкрак нишони билан тақдирланишим 
мен учун қўшалоқ қувонч бўлди, — 
дейди қаҳрамонимиз. — Бу менга 
берилган юксак мукофот, деб била-
ман. Пандемия сабаб уч ой давомида 
ўқишга бормасдан масофадан таҳсил 
олганимиз, бу вақтда ортиқча маб-
лағга эҳтиёжим бўлмагани боис, сти-
пендия пулимдан муҳтож инсонларга 

ёрдам беришга қарор қилгандим. Бу-
гун ва келгусида амалга оширадиган 
барча ишларим орқали одамларимиз 
саломатлиги, фаровон турмушини 
таъминлашга ҳисса қўшишни мақсад 
қилганман. Бу борада менга яқиндан 
кўмак бериб, доим қўллаб-қувват-
лаётган олийгоҳимиз директори, про-
фессор Рашид Рўзибоев, устозларим 
Баҳром Йўлдошев, Равшан Абдул-
лаев, Шарофат Сапаевалардан чек-
сиз миннатдорман. 

Қуанишбекнинг келгуси режалари, 
олдига қўйган мақсадлари ҳали талай-
гина. Ўқишни тамомлагач, таълимнинг 
магистратура босқичини Ҳиндистонда 
давом эттириб, юртимизга янада мала-
кали кардиолог сифатида қайтмоқчи. 
Бунинг учун ҳозир инглиз тилини пухта 
ўрганяпти. 

Халқаро эътироф этилган 
ташкилотлар (Quacquarelli 
Symonds World University 
Rankings, Times Нigher 
Education) рейтинглари 
бўйича дунёнинг  
2000 йилдан кейин 
ташкил этилган энг яхши 
университетлари орасида 
(“Мillenium Universities” 
рейтингида) 32-ўринни 
эгаллади.

Интеллектуал мулк 
муҳофазаси жамият 

тараққиётига хизмат қилади

ЎЗБЕКИСТОНЛИК ТАЛАБАНИНГ ИЛМИЙ ИШИ 

Мамлакатимизнинг 
ижтимоий-иқтисодий 
ривожланишида илмий 
тадқиқот ва инновацион 
фаолият муҳим аҳамият 
касб этади. Бу жараёнда 
интеллектуал мулк 
объектлари — ихтиролар, 
саноат намуналари, 
фойдали моделлар ва 
бошқаларни ҳуқуқий 
муҳофазага олиш ҳамда 
уларни тижоратлаштириш 
долзарб вазифадир.

Зебунисо 
НУРИДДИНОВА, 
Адлия вазирлиги 
ҳузуридаги Интеллектуал 
мулк агентлиги 
халқаро ҳамкорлик 
бўлими бош мутахассиси

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: Салим Дониёров
Ўзбекистон Республикаси Президенти Администрацияси ҳузуридаги

Ахборот ва оммавий коммуникациялар агентлиги
томонидан 2020 йил 13 январда 1047-рақам билан рўйхатга олинган.  

Нашр индекси — 236. Буюртма — 3000. 
42035 нусхада босилди.

Ҳажми — 3 табоқ. Офсет усулида босилган. Қоғоз бичими А2. 
Баҳоси келишилган нархда.

Таҳририятга келган қўлёзмалар тақриз 
қилинмайди ва муаллифга қайтарилмайди.
Газетанинг етказиб берилиши учун обунани 

расмийлаштирган ташкилот жавобгар.
Газета таҳририят компьютер марказида 

саҳифаланди.
Газетанинг полиграфик жиҳатдан сифатли  
чоп этилишига “KOLORPAK” МЧЖ масъул.

Манзилимиз:  
100029, Тошкент шаҳри,

Матбуотчилар кўчаси, 32-уй

Навбатчи муҳаррир: Баҳор Хидирова
Мусаҳҳиҳ: Насиба Абдуллаева
Дизайнер: Хуршид Абдуллаев

“Янги Ўзбекистон” газетаси учун масъул:
бош муҳаррирнинг биринчи ўринбосари 

Бахтиёр Абдусатторов

Девонхона: (0-371) 233-70-98 Котибият: (0-371) 233-56-60 Эълонлар: (0-371) 233-57-15 E-mail: yuz-gazetasi@mail.ru ЎзА якуни — 23:10 Топширилди — 00:55

МАЪНАВИЯТ

Мулоҳаза Долзарб мавзу

2020 йил 12 ноябрь, 218-сон

Терминология, луғатшунослик, кадрлар тайёрлаш, давлат тилида иш 
юритиш, ўзбек тили таълими, реклама, норма ижодкорлиги, илмий 

фаолиятдан тортиб, давлат тилига бўлган муносабатгача қатор соҳаларда 
ҳали қилинадиган ишлар кўп. 

Президентимизнинг 2019 йил 21 октябр-
даги “Ўзбек тилининг давлат тили сифати-
даги нуфузи ва мавқеини тубдан ошириш 
чора-тадбирлари тўғрисида”ги фармонига 
биноан, “Давлат тили ҳақида”ги қонун қабул 
қилинган куннинг улкан тарихий ўрни ва аҳа-
миятидан келиб чиққан ҳолда, 21 октябрь 
санаси юртимизда Ўзбек тили байрами 
куни деб белгиланди. 2020 йил 10 апрелда 
эса Ўзбек тили байрами кунини белгилаш 
тўғрисида қонун қабул қилинди. 2020 йил  
20 октябрда бу борада яна бир муҳим ҳуж-
жат — Президентимизнинг “Мамлакатимиз-
да ўзбек тилини янада ривожлантириш ва 
тил сиёсатини такомиллаштириш чора-тад-
бирлари тўғрисида”ги фармони имзоланди. 

Бу ҳужжатлар она тилимизнинг мавқеини 
оширишда муҳим самара бермоқда. Ҳозир-
ги вақтда ер юзида ўзбек тилида сўзлашув-
чилар сони қарийб 50 миллион кишини таш-
кил этиши унинг дунёдаги йирик тиллардан 
бирига айланиб бораётганидан далолат бе-
ради. Бугунги кунда хорижий давлатлардаги  
65 та олий ўқув юртида ўзбек тили ва ада-
биёти ўрганилмоқда, ушбу соҳада илмий 
изланиш ва тадқиқотлар қилаётган чет эл-
лик олимлар сафи тобора кенгаймоқда.

Юртимизда ўзбек тилининг давлат тили 
сифатидаги мавқеи борасида сўз борар 
экан, аввало, бугунги ҳолат ва келажак ҳа-
қида фикр юритишга тўғри келади. Сўнгги 
30 йилда давлат тилининг фуқаролар ҳаё-
тидаги ўрни ва мавқеи объектив, табиий 
зарурат таъсирида ортганини қайд этиш 
лозим. Яъни бугун аҳолининг катта қисми 
ўзбек тилида мулоқот қилади, сўнгги йил-
ларда бу тилда мулоқот қилувчи аҳоли сони 
янада ортган. Бу ўзбек тилини туғма она 
тили сифатида эгаллаган аҳолининг демо-
график, яъни сон жиҳатидан ўсиши ортидан 
юзага келган ҳолат бўлиб, бунга бир потен-
циал сифатида қарасак, у ўсиш тенденция-
сига эга. 

Бироқ она тилимиз бардавомлигини 
таъминлаш борасида бир қатор муаммо-
лардан ҳам кўз юмиб бўлмайди. Масалан, 
 Ўзбекистонда ўзбек тилини ўрганиш учун 
тил муҳити мавжуд бўлгани ҳолда бунга 
эҳтиёж паст. Ҳозир давлат тилини билмас-
лик фуқароларга мансаб пиллапояларида 
юқорилаш, бизнес юритиш, таълим олиш, 
мулоқот қилиш ва ҳоказо соҳаларда хала-
қит бермайди. Бу, бир жиҳатдан, мамлака-
тимизда юритилаётган либерал тил сиёса-
тининг ижобий томони, яъни фуқароларга 
ўз она тилида мулоқот қилиш, таълим олиш 
каби ҳуқуқларнинг амалда кафолатланга-
нининг исботи бўлса, бошқа томондан, бу 
жараёнда “Давлат тили ҳақида”ги қонун 
меъёрларига тўлиқ амал қилмаслик ҳолат-
лари кузатилаётгани кишини ташвишланти-
ради.

Шу маънода, яқинда Ўзбекистон фуқаро-
лигига қабул қилишда давлат тили бўйича 
имтиҳондан ўтилиши тўғрисидаги низом 
тасдиқлангани ижобий янгилик бўлди. Ушбу 
тартиб ўзбек тилини ўрганишга эҳтиёжни 
юзага келтиради. Шунингдек, Маъмурий 

Мамлакатимиз ва дунё миқёсида 
содир бўлаётган янгиликлар, воқеа 
ва ҳодисалар тўғрисидаги маълу-
мотлар бугунги кунга келиб барча 
ижтимоий тармоқларда акс этиб 
бораётир. Бу янгиликлардан хабар-
дор бўлишда эса интернет тизими, 
мобиль телефонлар ва компьютер 
технологияларидан фойдаланиш 
анча қулай ҳисобланади. Бундан 
ташқари, ўзаро маълумот алмашиш, 
бирор воқеа-ҳодисага муносабат 
билдириш, фикрлар баён этишда 
ёки одамларнинг бир-бирлари би-
лан ўзаро мулоқот қилишларида 
ижтимоий тармоқлар жуда қулай во-
ситадир.

Шу билан бирга, ижтимоий тар-
моқлар муайян бир шахснинг тармоқ 
орқали эълон қилинган  барча  во-
қеа-ҳодисаларга шахсий муносаба-
тини билдириши учун ҳам имконият 
беради.

Билдирилган муносабатларнинг 
барчаси савияли деб бўлмайди, ал-
батта.  Айниқса, бугунги кунда етар-
ли билим ва кўникмаларга эга бўл-
маган ҳар хил кимсалар ижтимоий 
тармоқларда чиқарилган ҳар қандай 
маълумотлар юзасидан ўйлаб ўтир-
масдан, тўғрими-нотўғрими, билими 
ва ақлий салоҳияти етадими-йўқми, 
ўз фикрини билдиради. Ёки ўзлари 
ёзган “асарлари” ё “мақола”, “хабар”, 
“шеър”ларини ижтимоий тармоқлар-
га жойлаштириб, бир-бирини кўк-
ларга кўтариб мақтайди. Ачинарли-
си, ижтимоий тармоқларда ҳавола 
этиладиган маълумотлардаги ғализ 
жумлалар, имловий хатолар ўша 
тармоқ фойдаланувчисининг савия 
ва даражаси қандай эканини кўрса-
тиб туради. 

Айни пайтда дунё ёшларининг 96 
фоизи ижтимоий тармоқлар орқали 
ўзаро мулоқотга киришар экан. Хўш, 
ижтимоий тармоқ нима ўзи, унинг 
қандай турларини биламиз?

ОНА ТИЛИМИЗ СОФЛИГИ  
ВА БО¯ИЙЛИГИНИ ТАЪМИНЛАШГА 
²АР БИРИМИЗ МАСЪУЛМИЗ

Шаҳноза СОАТОВА,
адлия вазири маслаҳатчиси

Юртимизнинг турли ҳудудларида, барча меҳнат жамоаларида  
бу йил илк бора Ўзбек тили байрами катта кўтаринкилик 
билан нишонланди. Бу тадбирлар халқимизнинг, ёш авлоднинг 
бой ўтмишимиз ва ёруғ келажакка бўлган юксак эҳтироми, 
ишончи ва интилишини яққол намоён этди. 

жавобгарлик тўғрисидаги кодекснинг дав-
лат тили ҳақидаги қонун талабларига риоя 
қилмаганлик учун мансабдор шахсларга 
жавобгарликни назарда тутувчи 42-мод-
дасига ўзгартириш киритиш ҳақидаги қо-
нун лойиҳаси ишлаб чиқилиб, ҳукуматга 
тақдим этилди. Бу ишлар жамиятимизда 
давлат тилини ўрганишга эҳтиёж ва инти-
лишни кучайтиришга хизмат қилади, деган 
умиддамиз.

Яна бир муаммо — ҳамон айрим дав-
лат ташкилотларидан хатлар ва бошқа 
ҳужжатлар давлат тилидан бошқа тиллар-
да чиқарилаётгани, шартномалар, тендер 
материаллари, классификаторлар ва ҳо-
казо муҳим ҳужжатларнинг давлат тилида-
ги вариантлари мавжуд эмаслиги, давлат 
ташкилотлари ўтказаётган тадбирларнинг 
рус тилида олиб борилиши, халқаро тад-
бирлар, хусусан, семинарлар, тренинглар-
да синхрон таржималар давлат тилида қи-
линмаётганининг гувоҳи бўлиб турибмиз. 
Ушбу муаммоларнинг бир қатор объектив 
ва субъектив сабаблари бор.

Масалан, терминология, луғатшунослик, 
кадрлар тайёрлаш, давлат тилида иш юри-
тиш, ўзбек тили таълими, реклама, норма 
ижодкорлиги, илмий фаолиятдан тортиб, 
давлат тилига бўлган муносабатгача қатор 
соҳаларда ҳали қилинадиган ишлар кўп. 

Хусусан, биринчидан, норма ижодкор-
лиги ва давлат тилида иш юритиш масала-
си. 2020 йил январь-март ойлари давомида 
Адлия вазирлигига турли вазирлик, идора 
ва ташкилотлардан (мурожаатлар ҳамда 
адлия органлари ва муассасаларидан ке-
либ тушган ҳужжатлардан ташқари) жами 
8031 та хат ва ҳужжатнинг 1 200 дан орти-
ғи (15-18 фоизи) бошқа тилларда (асосан, 
рус тилида) келиб тушган. Бундан давлат 
ташкилотлари ва идораларида ҳамон дав-
лат тилида иш юритиш бўйича муаммолар 
борлиги кўриниб турибди. Биз барча дав-
лат ташкилотлари ва идораларига Адлия 
вазирлигига ҳуқуқий экспертиза учун кири-
тиладиган лойиҳаларнинг давлат тилида 
бўлишини, давлат тилидаги версияси бўл-
маган қонун ҳужжатлари лойиҳалари ҳуқу-
қий экспертизадан ўтказилмаслигини маъ-
лум қилиб, хат чиқардик. 

Шунингдек, адлия вазирининг адлия ор-
ганлари ва муассасаларида давлат тилида 
иш юритилиши, барча иш юритиш ҳужжат-
лари, тадбирлар, пешлавҳалар ва бошқа 
ёзувлар давлат тилида бўлиши, бошқа 
ташкилотлар билан ёзишмалар ва ҳужжат 
ишлари давлат тилида олиб борилишини 
назарда тутувчи махсус кўрсатмаси чиқа-
рилди. Қонун ҳужжатлари жамоатчилик 
муҳокамасига давлат тилида тақдим эти-
лишини таъминлаш мақсадида regulation.
gov.uz порталига давлат тилидаги версияси 
бўлмаган лойиҳаларни жойлаштирмаслик 
тартибини жорий этдик. 

Иккинчидан, ўзбек тили таълими ма-
саласи. Давлат хизматчиларида давлат 
тилида иш юритиш кўникмаларини шакл-
лантириш, уларнинг бу борада малака ва 

тажрибасини ошириш долзарб аҳамиятга 
эга. Ҳозир Алишер Навоий номидаги Ўзбек 
тили ва адабиёти университети ҳузурида 
очилган Давлат тилида иш юритиш асос-
ларини ўқитиш ва малака ошириш маркази 
томонидан бу ишлар йўлга қўйилди. Бироқ 
бу — тилни биладиганлар учун малака 
ошириш босқичи. Ўзбек тилини билмай-
диган, аммо уни ўрганишни истаётганлар 
учун-чи?

Агар биз ўзбек тилини ривожлантириш, 
мавқеини ошириш, хусусан, давлат ташки-
лотларида давлат тилида иш юритишни тў-
лиқ йўлга қўйишни истар эканмиз, аввало, 
бугунги кунда фаолият юритаётган ходим-
ларга ўзбек тилини ўқитиш масаласини ҳал 
этишимиз керак. 

Учинчидан, терминология борасида 
қилинадиган ишлар кўп. Бугунги ўзбек тер-
минологияси социология, сиёсатшунослик, 
молия ва ҳоказо соҳалардаги барча нозик 
маъно фарқларини ўзида акс эттирувчи бой 
атамалар базасига эга эмас. Оддий мисол, 
рус тилидан “государственная услуга” ва 
“государственная служба” атамалари ўз-
бек тилига бир хил — “давлат хизмати” деб 
таржима қилинади. Натижада “давлат хиз-
матини ривожлантириш”  ва “давлат хиз-
матларини ривожлантириш” каби алоҳида 
тушунчалар чалкаштириб юборилаётган 
ҳолатлар учрамоқда. 

Бугунги кунда бизнинг соҳавий атамалар 
луғатларига катта эҳтиёжимиз бор. Хусу-
сан, ҳуқуқий соҳада оладиган бўлсак, барча 
ҳуқуқни муҳофаза қилувчи органлар учун 
ягона юридик терминлар электрон луғати 
ва платформаси яратилиши лозим. Яъни 
юридик атамаларни стандартлаштириш ва 
унификациялаш эҳтиёжи мавжуд.

Тўртинчидан, бошқа тиллардан сўз қа-
бул қилиш. Дунёда бошқа тиллардан сўз 
қабул қилмаган тилнинг ўзи йўқ, лексик қат-
лам доимо жамият тафаккуридаги янгила-
нишлар ва ўзгаришларни ўзида акс эттира-
ди. Бироқ бу жараён тизимсиз ва аниқ бир 
механизмларсиз амалга ошмоқда. Аҳвол 
шу тарзда давом этса, ҳам тилимизнинг  
муҳофазаси, ҳам тушунчаларни тушуниш 
ва ифодалашдаги аниқлик ва бир хиллик 
масалаларига жиддий зарар етади. 

Масалан, шу кунларда стартаплар тўғ-
рисидаги ҳужжат лойиҳаси тайёрланяпти. 
Лойиҳа қабул қилинса, бу сўз ўзбек тилига 
расман кирган деб ҳисобланади. Аслида, 
қонун ҳужжатлари лойиҳалари тайёрлани-
ши босқичидаёқ атамалар давлат тилига 
ўгирилган ёки сўз ўзлаштириш қоидаларига 
мувофиқ тарзда ўзбек тилига ўзлашган ва 
луғатларга киритилган бўлиши керак. Акс 
ҳолда, атамани нотўғри тушуниш ёки тур-
лича талқин қилиш оқибатида қонунни ама-
лиётда қўллашда муаммолар юзага келиши 
мумкин. Лекин бу масалага бугун етарлича 
эътибор берилмаяпти.

Шу ўринда транслитерация масаласи 
ҳам ўртага чиқади. Бизда бу борада ҳамон 
рус тили орқали ўгириш тенденцияси кучли. 
Лекин бошқа тил оиласига мансуб бўлган 
рус тили орқали сўзларни олиш ва транс-
литерация қилиш тилимизда чалкашлик ва 
ноқулайликларни келтириб чиқаради. Маса-
лан, бизда ҳатто қонун ҳужжатларида ҳам 
Ёджу, Аджу университетлари деб берилди. 
Ваҳоланки, портловчи “ж” ни “дж” ҳарф би-
рикмаси орқали бериш айнан рус тилига 
хосдир. Лекин ўзбек тилига бундай жой ва 
шахс номлари қандай ўгирилиши керак? 
Қандай қилса тўғри бўлади? Бу саволларга 
жавоб топилмас, тилимизга сўз қабул қилиш 
қоидалари ишлаб чиқилмас экан, сўз ўзлаш-
тиришдаги бугун кузатилаётган анархия кўп-
лаб соҳаларга ўз таъсирини ўтказаверади.

Умуман олганда, бундан беш, ўн йил ке-
йин ўзбек тилининг аҳволи қандай бўлади, 
бугун унинг олдида турган муаммолар қай 
даражада ечилади-ю, яна қандай масала-
лар уни безовта қилади — ана шундай ма-
салалар устида жиддий бош қотирадиган 
давр келди. Бу борада бир қатор таклиф-
ларни илгари сурмоқчиман. Аввало, давлат 
хизматчиларида давлат тилида иш юритиш 
кўникмаларини шакллантириш учун ҳар 
бир давлат ташкилоти ва корхоналарида 
вақти-вақти билан давлат тилидан малака 
имтиҳонлари ўтказилиши лозим. Универ-
сал ўзбек тили грамматикаси ва ўзбек ти-
лини замонавий ўқитиш тизимини ишлаб 
чиқиш ҳам муҳим вазифа. 

Терминология соҳасида ҳозир биз учун 
стандартлаштириш ва унификация муҳим 
аҳамиятга эгалигини ҳисобга олиб, янги-
ланган ва батафсил электрон луғатлар иш-
лаб чиқиш талаб қилинади. 

Тил масаласида идора ва ташкилотлар-
аро мувофиқлашув ва ҳамкорликни кучай-
тириш лозим. Таржималар соҳасида қабул 
қилинган Президент ва ҳукумат ҳужжатла-
ри ижросини назорат қилиш керак.

Ана шундай муҳим вазифаларни ўз вақ-
тида амалга оширишга муносиб ҳисса қў-
шиш ҳар биримизнинг ўтган аждодларимиз 
ва келажак авлодлар  олдидаги бурчимиз-
дир. Зеро, тилга эътибор — элга эътибор.  

Бугун ҳаётимизни интернет тизими, ижтимоий тармоқларсиз  
тасаввур этиб бўлмайди. Кўпчилигимизнинг иш кунимиз улар орқали дунёда содир 
бўлаётган янгиликлардан хабардор бўлиш билан бошланади. 

Мансур МУСАЕВ,
Республика маънавият ва 
маърифат маркази бўлим 
бошлиғи, сиёсий фанлар 
бўйича фалсафа доктори,
Абдураим УЛУҒОВ,   
Республика маънавият ва 
маърифат маркази бош 
мутахассиси

Олиб борилган ахборот таҳлилий 
натижалар ва статистик маълумот-
ларга кўра, Facebook дунёда энг 
машҳур ижтимоий тармоқ сифатида 
етакчи ўринда бормоқда. Ҳозирги 
кунга келиб, Facebook тармоғида 
рўйхатдан ўтганлар сони бир неча 
миллиард кишидан ортгани маълум 
қилинган. Ундан кейинги ўринлар-
ни эса Twitter, Instagram, LinkedIn, 
Google+, Pinterest, Snapchat, 
YouTube, Reddit, WhatsApp, Flickr, 
Weibo эгаллаган.  

Бугунги кунда ижтимоий тар-
моқларда мамлакатимизда амалга 
оширилаётган ислоҳотлар, давла-
тимиз қўлга киритаётган оламшу-
мул ютуқларни жаҳон медиа ма-
конида кенг тарғиб қилиш ҳамда 
инсон маънавиятини ҳар томонла-
ма юксалтиришга хизмат қиладиган 
жуда кўплаб маълумотлар ёритиб 
борилмоқда. Шу билан бирга, мил-
лий менталитетимизга раҳна солув-
чи турли иғво, миллий маданият-
нинг кушандаси бўлган “оммавий 
маданият” ниқобидаги таҳдид ва 
бошқа иллатлар ҳам борки, бу биз-
ни огоҳликка ундайди. 

Киши таъбини хира қиладиган 
жиҳати, ижтимоий тармоқлар ор-
қали “оммавий маданият” ниқоби 
остида юртимизга бузғунчи ғоялар, 
ахлоқсизлик, ғайриинсоний одат-
лар кириб келмоқда. Миллатнинг 
тарихи, ўтмишдаги қадриятларини 
рад этувчи, “оммавий маданият”ни 
тарғиб этишга ундовчи мафкуравий 
курашнинг барчаси айнан ижтимоий 
тармоқлар орқали олиб борилмоқда. 
Зеро, ижтимоий тармоқлар тубанлик 
гирдобига гирифтор этувчи мафку-
рачиларнинг асосий дастакларидан 
бири экани бу таҳдидларга нисбатан 
мунтазам огоҳликни талаб этади. 

Бугунги кунда инсон онги, қалби 
ва руҳиятига тазйиқ ўтказишга ҳара-
кат қилаётган ғаразли кучлар ахбо-
рот хуружларини амалга оширишда 
интернет тизими ва ижтимоий тар-
моқлардан фойдаланмоқда. Айни 
пайтда улар орқали тарқатилаётган, 
миллий маънавиятимизга ёт ғоя-
лар ва ахборот хуружларини баъзи 
ёшлар тушуниб-тушунмай қабул қи-
лаётгани ва унинг оқибатлари киши-
ни ташвишга солади.

Қайд этиш жоизки, “омма-
вий маданият” намоён бўлиш 
хусусиятларига кўра, тил, дин, 

 эътиқод, ирқ, макон, халқ ва мил-
лат танламайди. Жамиятнинг ма-
даний ва эстетик қадриятларига 
раҳна солиш орқали ижтимоий 
муносабатда инсонпарварлик та-
мойилларини бузади. 

Ахборот урушида инсон онги, 
миллат руҳияти нишонга олинади. 
Аслини олганда, ахборот хуружла-
рини амалга, оширишда, аввало, 
инсон онги ва қалбини забт этиш 
орқали мафкуравий таъсир ўтка-
зиш ғояси ётади. Мазкур ҳолат дав-
латларнинг барқарорлигига раҳна 
солади, миллатни тарихан шакл-
ланган қадриятлари, ўзига хосли-
ги, ҳатто миллат ва халқ сифатида 
яшашини ҳам хавф остида қолди-
ради. Ижтимоий тармоқлар орқали 
дунё миқёсида ғоявий-мафкуравий 
таҳдид сифатида намоён бўлаётган 
ёвуз ва бузғунчи ғоялар таъсирини 
ўз вақтида англаш, улардан доимо 
огоҳ бўлиш бугунги куннинг долзарб 
вазифаси эканини ҳар бир юртдо-
шимиз, биринчи навбатда, ёш ав-
лод вакиллари чуқур англаб етиш-
лари лозим бўлади. 

Давлатимиз раҳбари қайд этга-
нидек: “...Биз фарзандларимиз-
нинг онги, дунёқараши асрлар 
давомида синовдан ўтган, юк-
сак маънавият хазинаси бўлган 
жаҳон ва миллий адабиётимиз 
асосида эмас, балки қандайдир 
шубҳали, зарарли ахборотлар 
асосида шаклланишга бепар-
во қараб туролмаймиз”. Бино-
барин, дунё миқ ёсида бўҳтон ва 
уйдирмаларни тарқатиш орқали 
ёшларимизни алдаб, ўз қармоғига 
илинтиришга интилаётган тубан 
ғояларга ҳеч қачон берилмаслик 
кераклигини бугунги даврнинг ўзи 
тақозо қилмоқда. Зеро, миллий 
маънавиятимизни асраш орқали 
ёшларимизни она Ватанга садоқат 
руҳида тарбиялаб, ўз халқига, юр-
тига бўлган муҳаббатини ошириш 
асосий вазифамиздир. 

Ахборот урушида инсон 
онги, миллат руҳияти 
нишонга олинади. 
Аслини олганда, 
ахборот хуружларини 
амалга оширишда, 
аввало, инсон онги 
ва қалбини забт этиш 
орқали мафкуравий 
таъсир ўтказиш 
ғояси ётади. Мазкур 
ҳолат давлатларнинг 
барқарорлигига раҳна 
солади, миллатни 
тарихан шаклланган 
қадриятлари, ўзига 
хослиги, ҳатто миллат 
ва халқ сифатида 
яшашини ҳам хавф 
остида қолдиради.

ИЖТИМОИЙ ТАРМО¯:
УНДАН ¯АНДАЙ 

ФОЙДАЛАНЯПМИЗ?


